
 

 

 

 

 ރައްޔިތުންގެ މޖަިލިސް 

 
 

ލީހުގެ ކޮމިޓީ ޔައުމިއްޔ  ރައްޔިތުންގެ މަޖި   
 

 ބއަްދލަުވުން   ވަނަ  15  ކޮމޓިީގެ   ޖޑުީޝއިަރީ  

 

2024 އޮގަސޓްު 13  

 

 

 

   (11 ކޮޓަރި  ކުރ )ކޮމިޓީ  ގެރައްޔިތުންގެ މަޖިލީހުގެ ބައްދަލުވުން ބޭއްވުނު ތަން: 

      30:11 :ފެށުނު ގަޑި

 ވަނަ ރައޔްިތުނގްެ މަޖިލސިް  20



 2024 އގޮސަްޓު 13                          ވަނަ ބއަްދަލވުުން 15ކމޮޓިީގެ ޖުޑީޝިއަރީ 

 

 

1 

 

 { ޙުސްނީ މބުރާިކްދއާިރާގެ މެންބރަު  މަނަދޫ ؛ އްރރިު ގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ވަނަ ބައްދަލވުުން ފެށުނީ. މއިަދު މިވަގުތު ކޮމިޓީއަށް    15ކޮމިޓީގެ  `. ރައްޔިތުން މަޖިލީހގުެ ޖުޑީޝއިަރީ  

އިއްޒަތްތެރި   ދާއިރާގެ  ކުރެންދޫ  ރިޔާޟް،  އަޙްމަދު  މެންބަރު  އިއޒްަތްތެރި  ދާއިރާގެ  ތިމަރަފުށި  ތިއްބެވީ  ހާޒިރުވެ 

ކެންދޫ  ނާޒިލް،  އިބްރާހީމް  މެންބަރު  އިއްޒަތްތެރި  ދާއިރާގެ  ދެކުނު  ހިތަދޫ  ޙަބީބު،  ޝާމިން  މުޙއަްމަދު  މެންބަރު 

ދާއިރާގެ އިއްޒަތްތެރި މެންބަރު މަޢުރޫފް ޛާކިރު، ހޮޅުދޫ ދާއިރާގެ އިއޒްަތްތެރި މެންބަރު ޢަބްދުއްސައްތާރު މުޙއަްމަދު،  

ފަރެސްމާތޮޑާ ދާއިރާގެ އިއްޒަތްތެރި މެންބަރު އަޝްރަފް ރޝަީދު، ފވުއަްމުލަކު މެދު ދާއިރާގެ އިއޒްަތްތެރި މެންބަރު 

ޢަލީ ފަޒާދު، ހުޅުދޫ ދާއިރާގެ އިއްޒަތްތެރި މެންބަރު މުޙއަްމަދު ޝާހިދު، ފޭދޫ އުތުރު ދއާރިާގެ އިއޒްަތްތެރި މެންބަރު 

ޓްރައިބިއުނަލާ  އެޕީލް  ޓެކްސް  މިވަނީ  އެޖެނޑްާކުރެވިފައި  މިއަދު  ކޮމިޓީގައި  އަޅުގަނޑުމެން  ނޒިާރު.  އިސްމާޢީލް 

މއަްސަލއަިގައި   މި  އެހެންކަމުން،  ގޮތުގައި.  ކަމއެްގެ  ފުރަތަމަ  ދިރާސާކުރުން  މައްސަލަ  ހުށަހަޅާފއަިވާ  ގުޅޭގޮތުން 

މއަްސަލައިގައި   ހުށަހަޅާފއަިވާ  ކޮމިޓއީަށް  ގުޅޭގޮތުން  ޓްރައިބއިުނަލާ  އެޕީލް  ޓކެްސް  މިހާތަނަށް  އަޅުގަނޑުމެން 

ބޭނުންވާ މަޢުލޫމާތުތައް ޓެކސްް އެޕީލް ޓްރައިބއިުނަލުން ހޯދައި އަދި ޓެކްސް އެޕީލް ޓްރައިބއިުނަލްގެ ރަޖިސްޓްރަރ  

އަދި ޓްރައިބިއުނަލްގެ މެންބަރުން، ރައީސް، ނއަިބު ރައީސް އަދި މެންބަރުން ހާޒިރުކޮށް އަޅުގަނޑުމެން ވާނީ މިއާއި 

ކޮމިޓީން   މެންބަރުން  ކޮމިޓީގެ  އަދި  ސާފުކޮށްފައި  ސާފުކުރެވިފަ.  ކަންކަން  ހުރި  ސާފުކުރަން  ކޮމިޓީން  ގޅުޭ، 

ނިންމއަިގެން ކޮމިޓީގެ މެންބަރުން ވަނީ ޓެކްސް އެޕީލް ޓްރައިބއިުނަލަށް ޒިޔާރަތްކޮށް އެ ތަން ބައްލވަައި އެ ކަންކަން  

ވެސް ކުރެވިގެން ގޮއްސަ. އެއަށްފަހު އަޅުގަނޑުމެން ކޮމިޓީގެ މިހާރު ފާހަގަކުރެވިފައި ހުރި ކަންތައްތަކުގެ މއަްޗަށް  

އަޅުގަނޑުމެން  ކަމުގައި  މި  އެހެންކަމުން،  ހިއްސާކުރވެިފަ.  ވާނީ  މެންބަރުންނަށް  އެކުލަވާލައި  ރިޕޯޓު  ޑްރާފްޓު 

ކޮމިޓީން ނިންމާ ގޮތަކަށް އަޅުގަނޑު ހަމަ ފްލޯރއަށް ހުޅުވައިލާނަން މީގައި އަޅުގަނޑުމެން މި ރިޕޯޓުގައި ހިމަނާފައި 

ކޮންކުލޫޝަނެއްގެ   އަޅުގަނޑުމެންގެ  ހުރިތޯ،  ކަންތއަްތަކެއް  ބޭނުންވާ  އިތުރުކުރަން  ތެރެއަށް  ކަންތައްތަކުގެ  ހުރި 

ގޮތުގައި ހުށަހަޅުއްވާ ކަންތައްތަކަކީ ކޮބައިކަން މެންބަރުންނަށް ހުށަހަޅއުވްަން އަޅުގަނޑު ހަމަ ފްލޯރ ހުޅވުައިލަން.  

 އަޅުގަނޑު ފުރުޞަތުއަރުވާނަން ހޮޅުދޫ ދާއިރާގެ އިއޒްަތްތެރި މެންބަރު ޢަބްދުއްސައްތާރު މުޙއަްމަދަށް.

 

 : ޢަބްދުއްސައްތާރު މުޙއަްމަދު ވާހަކަދއެްކވެުން ދާއިރާގެ މެންބަރުޅުދޫ ހޮ

ކުރުމުގައި   ދިރާސާކުރި  މި  އަޅުގަނޑުމެން  މައްސަލަ  ޓްރައިބއިުނަލްގެ  އެޕީލް  ޓެކްސް  މުގައްރިރު.  ޝުކުރއިްޔާ 

ނނިްމުމުގއަި  މި  ފަދއަިން  ފާހަގަކުރެއްވި  ތި  މުގައްރިރު  ދެންމެ  ބަލާއިރުގައި  މައްސަލަތަކަށް  ހުރި  ފާހަގަކުރވެިފައި 

އަޅުގަނޑަށް ފެނޭ ހަމަ ހުށަހަޅައިލަން ޓެކްސް އެޕީލް ޓްރައިބއިުނަލްގެ ބައެއް މެންބަރުން ވަކިކުރަން ފެންނަ ކަމަށް 

އިނގޭތޯ. މި މައްސަލަތަކުގައި ބއައެްފަހަރަށް ދިރާސާކުރާ މީހުން ތަޙުޤީޤުކުރާ މީހުންނަށް ފެންނަ އއެްޗެއްސެއް ނޫން 

ހައިސިއްޔަތުން   ބއަެއްގެ  ދިރާސާކުރި  ދެންނެވީ  މި  ބެލި،  މައްސަލަ  މި  އަޅުގަނޑުމެން  ފެންނަނީކީ.  ޝަރީޢަތަށް 

ތެރޭގައި،   ޓްރައިބއިުނަލް  ފާހަގަކުރވެުނު  ވެސް  މެންބަރުންނަށް  ގިނަ  ހަމަ  ކޮމިޓީގެ  ގަބޫލުކުރެވެނީ  އަޅުގަނޑަށް 

ކަހަލަ  ބއަެއް  އަދި  ކަމަށް.  އެބަހުރި  މައްސަލަތައް  ބޮޑެތި  ވަރަށް  ތެރޭގައި  ޓްރައިބއިުނަލް  އެޕީލް  ޓެކްސް 

ނަމވަެސް   ހުރި  އެއްކޮޅަށް  ބޭފުޅުންނާ  ދއެްވި  މަޢުލޫމާތު  އެ  ދއެވްުމުގައި  ބޭފުޅުން  އެ  މަޢުލޫމާތުތައް 

އަޅުގަނޑުމެންނަށް ގއަިމު ވެސް ފެނުނީ ޚއާްޞަކޮށް ޓެކްސް އެޕީލް ޓްރައިބިއުނަލަކީ ދައުލަތަށް އާމްދަނީ ހޯދުމުގައި  

ނވުަތަ މި ޓެކްސްގެ ކަންތައްތަކުގައި ވަރަށް އިންސާފުވެރި ނިންމުންތައް ނިންމަންޖެހޭ ތަނަކަށްވެފައި މައްސަލަތައް  

ބަލާފއަި  ކަމަކަށް  ހުރިހާ  އެ  ފާހަގވަާތީ  ކަމަށް  ހުރި  ގެންގުޅުއވްާފައި  ގޮތްތަކެއް  ވަކިކަހަލަ  ވެސް  ނިންމުމުގައި 

ހަމަ   ޓްރައިބއިުނަލްގެ  އެޕީލް  ޓެކްސް  ވިސްނުމަކީ  ތެރެއިން    5އަޅުގަނޑުގެ  ހަމަ   4މެންބަރުންގެ  މެންބަރުން 

ގަބޫލުކުރާ   ހުށަހަޅާލަނީ އަޅުގަނޑު  މި  ގޮތަށް  މި  އަޅުގަނޑު  ކަމަށް އިނގޭތޯ. ދެން  ފެންނަ  ވަކިކުރަންޖެހޭ ކަމަށް 

ގޮތުގައި މިކަހަލަ ތަނއެްގައި، މިކަހަލަ މއުައްސަސާއެއްގައި ހުރި މައްސަލަތައް ހިފއަިގެން އަންނަން ކެރޭނީ ވެސް 

ކޮންމވެެސް ކަހަލަ މި ދެންނެވީ ރަނގަޅު ނިޔަތެއް އެ މީހެއްގެ އެތެރޭގައި ހުރީމަ. އަޅުގަނޑުމެންނަށް ޑިސިޝަން 

ހިސާބަށް  އަޅުގަނޑުމެންނާ  މައްސަލަތައް  މިކަހަލަ  މުސްތަގުބަލުގައި  އޮތް  ކުރއިަށް  ފަހަރއެްގައި  ގޮތަކުން  ނެގޭ 

މި  ގޮތުގައި  ގަބޫލުކުރާ  އަޅުގަނޑު  އެހެނވްީމާ،  ކަމެއް.  ވެދާނެ  ވެސް  ހުރުމަކީ  ހުއްޓިފައި  އެހިސާބުގައި  ނއަިސް 

މަޢުލޫމާތުތަކަށް  ބއަެއް  ހުރި  މީގައި  އަދި  ވަކިކޮށްގެންނވުާނެ  އަޅުގަނޑުމެން  މީހާ  ހުށަހެޅި  މިތަނަށް  މައްސަލަ 

އެ   އަމިއްލައަށް  އޭނާ  މިވާގޮތަކީ  ކޮށްފިއްޔާ  އެކަން  އެހެން  ދަންނވަަނީ  މި  އަޅުގަނޑު  އެހެން  ވެސް.  ބަލއާިރު 

ގަބޫލުކުރާ   އަޅުގަނޑު  އެހެނވްީމާ،  ވާނީ.  މި  ގޮތް  ޖެހޭ  ދަންތުރއަިގައި  މީހާ މި  ހުށަހަޅާ  ހެޔޮނިޔަތުގައި  މައްސަލަ 

ގޮތުގައި ހަމަ އަޅުގަނޑުމެންނަށް މި ފެނުނު ފެނުމުގެ މއަްޗަށް ބަލައި މި މއަްސަލަ ހުށަހެޅި ފަރާތް ފިޔަވައި ދެން  

އިނގޭތޯ.   4ތިބި   ކޮންމެހެން  ހުށަހެޅީމަކާނޫން  މައްސަލަ  އެއީ  ކަމަށް.  ފެންނަ  ވަކިކުރުން  ހަމަ  މެންބަރުން 

މިގޮތުން   ޓަކައި  ރަނގަޅުކުރުމަށް  އަލީގައި  މަޢުލޫމާތުތަކުގެ  ގޮތުގައި  ގަބޫލުކުރވެުނު  އަޅުގަނޑަށް  އެހެންނަމވަެސް، 

 ވަކިކުރަން ފެންނަ ކަމަށް ހުށަހަޅަން އަޅުގަނޑަށް ފެންނަނީ އިނގޭތޯ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

ގޮތުން މަޖިލީހަކުންނޫން  އަޅުގަނޑު އިތުރަށް ފާހަގަކޮށްލާނަން. މި ގާނޫނުގައި ބަޔާންކޮށްފައި އޮންނަ  އާދެ! މީގައި 

ކަމަށް.  ފެންނަ  ވަކިކުރުމަށް  ދވެެނީ  މި  ރެކޮމަންޑޭޝަނެއް  ހަމަ  މި  އަޅުގަނޑުމެންނަށް  ވަކިކުރަނީ. 

ފާހަގަކޮށްލަން  ހަމަ  އަޅުގަނޑު  ކުރިން  އޭގެ  ދެން  ތެރޭގައި.  އޭގެ  އެރުވެނީ  މި  ލަފައެއް  ރއަީސުލްޖުމްހޫރއިްޔއާަށް 

ރެކޮމަނޑްުކުރާ  އަޅުގަނޑުމެން  މިހާތަނަށް  ކޮމިޓީން  އަޅުގަނޑުމެން  ހުށަހަޅާފއަި،  ގޮތެއްގައި  މއަިގަނޑު  ބޭނުން 

ބައެއް   ޓްރައިބއިުނަލްގެ  މއަްސަލައިގައި  ހުށަހަޅާފއަިވާ  ކޮމިޓއީަށް  މވިަނީ  ހުށަހަޅާފައި  ގޮތުގައި  ކަންތައްތަކުގެ 

މެންބަރުންގެ މއަްޗަށް މަގާމުގެ ނުފޫޒު ބޭނުންކުރާ ކަމަށާއި ނުޙއަްޤު މުއްސަނދިކަމާއި ކޮރަޕްޝަންގެ ތުހުމަތުތަކެއް  

ކޮރަޕްޝަން ކޮމިޝަނުގައި ދެންނެވުމަށް ފެންނަ -ކޮށްފއަިވާތީ އެ ކަންކަން ހިނގާފައިވާ ގޮތް ތަޙުޤީޤުކުރުމަށް އެންޓި

ކަމަށް އެއް ކަމެއްގެ ގޮތުގައި. ދވެަނަ ކަމެއްގެ ގޮތުގައި ޓެކްސް އެޕީލް ޓްރައިބިއުނަލަށް މިހާރު ހިންގަމުން ގެންދަނީ 

އެ ޓްރައިބިއުނަލްގެ މަސައްކަތްތަކަށް ބޭނުނވްވާަރަށްވުރެން އިތުރު ޖާގައިގައި ކަމަށް އެ ޓްރައިބއިުނަލްގެ ރައީސާއި  

ނއަިބު ރައީސް ވެސް ކޮމިޓީގައި ފާހަގަކުރައްވާފައިވާތީއާއި މި ކޮމިޓީން އެ ޓްރައިބިއުނަލަށް ކުރި ޒިޔާރަތުން ވެސް  

އެ އިމާރާތުގެ ބޮޑު ޖާގައެއް ބޭނުންނުކޮށް އޮންނަކަން ފާހަގަވެފއަވިާތީ ދައުލަތަށް މާލީގޮތުން ވާ ގެއްލުން ކުޑަކުރުމަށް  

އެ ޓްރައިބއިުނަލަށް މިކަމާ ގުޅިގެން ކުރވެެން ހުރި ކަންކަން އިދާރާތަކާ ގުޅިގެން ކުރެއްވުމަށް އެ ޓްރައިބއިުނަލްގައި  

ކަމަށް.   ފެންނަ  ބެންޗުގެ    3ދެންނވެުމަށް  ކަނޑއަެޅުމަށާއި  ބެންޗު  މައްސަލަތަކުގެ  ޓްރައިބިއުނަލްގެ  ކަމަކަށް  ވަނަ 

އޮތްގޮތުން  ގަވާއިދުގައި  ޓްރައިބއިުނަލްގެ  މިހާރު  ގުޅޭގޮތުން  ކަނޑއަެޅުމާ  ފަރާތެއް  އިންނަވާ  ރިޔާސަތުގައި 

މއަްސަލައިގެ ބާވަތަށް ބަލައި އަދި މއަްސަލައިގައި ހިމެނޭ ފައިސާގެ އަދަދަށް ރިޢާޔަތްކޮށް މއަްސަލައިގެ ބެންޗުގައި  

ހިމެނޭ މެންބަރުންނަކީ ކޮބއަިކަން ކަނޑއަެޅުމުގެ ބާރު ޓްރައިބއިުނަލްގެ ރައީސަށް އޮތުމުން، ކޮބއަިކަން ހުށަހެޅުމުގެ 

ބާރު ޓްރައިބއިުނަލްގެ ރައީސަށް އޮތުމުގެ އިންސާފުވެރިކޮށް މައްސަލަ ބެލިގެންދާނެ ކަމއާިމެދު އާންމުންގެ މެދުގައި  

ގޮތަށް ޓްރައިބއިުނަލާ މެދު  އޮތް ކަމަށް ފެންނާތީ ޝަރުޢީ ކޯޓުތަކުގައި ވެސް އޮންނަ  ސުވާލއުުފެދުމުގެ ފުރުޞަތު 

އާންމުންގެ މެދުގައި އޮންނަ އިތުބާރު ދެމެހެއްޓުމުގެ ގޮތުން ކަނޑއަަޅާފައިވާ ވަކި ތަރުތީބަކުން މައްސަލަތަކުގެ ބެންޗު  

ޓްރައިބއިުނަލަށް   ކަމަށް  ފެންނަ  އިޞްލާޙުކުރުމަށް  ގަވާއިދު  ޓްރައިބއިުނަލްގެ  ގޮތަކަށް  ކަނޑއަެޅިގެންދާނެފަދަ 

އެންގުން. އޭގެ އިތުރަށް އިއްޒަތްތެރި މެންބަރު، ހޮޅުދޫ ދާއިރާގެ އިއްޒަތްތެރި މެންބަރު ޢަބްދުއްސައްތާރު މުޙއަްމަދު  

ދެންމެ ހުށހަެޅއުްވި ހުށަހެޅުން އޮތީ. އަޅުގަނޑު ފުރުޞަތުއަރވުާނަން ފަރެސްމާތޮޑާ ދާއިރާގެ އިއްޒަތްތެރި މެންބަރު 

ދާއިރާގެ  ހޮޅުދޫ  ބޭނުން  ފާހަގަކޮށްލަން  އިތުރަށް  އަޅުގަނޑު  ރަޝީދަށް.  މެންބަރު    އަޝްރަފް  އިއްޒަތްތެރި 

ފިޔަވައި   މެންބަރަކު  އެއް  މެންބަރުން،  ހުށަހެޅއުވްުމުގައި  ހުށަހެޅއުްވި  ތި  މުޙއަްމަދު  ޢަބްދުއްސައްތާރު 

ފާހަގަކުރައްވއާިރު މެންބަރުގެ ސީދާ ތަފުސީލާ އެކީގައި އެކަން ހުށަހަޅއުވްއަިދެއވްުމަށް. އަދި މެންބަރުން ވަކިކުރުމަށް 

 ރެކޮމަންޑުކުރައްވާނަމަ ރެކޮމަންޑުކުރަނީ ގާނޫނުގައި ބަޔާންކުރާ ކޮން ގުރއަުންޑަކުންކަން ސާފުކޮށްދއެވްުމަށް. 

 

 : ޢަބްދުއްސައްތާރު މުޙއަްމަދު ވާހަކަދއެްކވެުން ދާއިރާގެ މެންބަރުޅުދޫ ހޮ

އާދެ! ޝުކުރިއްޔާ މުގައްރިރު. އަޅުގަނޑު ދެންމެ މި ހުށަހޅަާލި ހުށަހެޅުން އަޅުގަނޑު މި ހުށަހަޅަނީ ޓެކްސް ނެގުމާ 

ގާނޫނުގެ   އިދާރީ  )ހ(ގެ    59ބެހޭ  މއާްދާގެ  މެންބަރު   4ވަނަ  ދެންމެ އިސްތިސްނާކުރި  އަޅުގަނޑު  އަކުރާއި  ވަނަ 

ފިޔވަައި ދެން ތިއްބެވި މެންބަރުން ޚިލާފވުެފއަިވާ ކަމަށް އަޅުގަނޑަށް ގަބޫލުކުރެވޭތީ އިނގޭތޯ. އެހެނވްީމާ، އަޅުގަނޑު  

 ހުށަހެޅި ހުށަހެޅުމަށް އެކަން އިތުރުކޮށްލަން. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ؟ކޮން މެންބަރއެްތޯ ތި ވަކިނުކުރަން

 

 : ޢަބްދުއްސައްތާރު މުޙއަްމަދު ވާހަކަދއެްކވެުން ދާއިރާގެ މެންބަރުޅުދޫ ހޮ

  4އަޅުގަނޑު ކުރިން ވެސް ދެންނވެިން، މި މައްސަލަ ހުށަހެޅި ސާޖިދު އިނގޭތޯ. ސާޖިދު ފިޔވަައި ދެން ތިއްބެވި  

ރައީސުލްޖުމްހޫރއިްޔއާަށް ލަފާއެރުވުމަށް ފެންނަ ކަމަށް އަޅުގަނޑު އޭރުގައި ހުށަހެޅީ އިނގޭތޯ.  މެންބަރުން ވަކިކުރަން  

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 އަޅުގަނޑު ފުރުޞަތުއަރުވާނަން ފަރެސްމާތޮޑާ ދާއިރާގެ އިއޒްަތްތެރި މެންބަރު އަޝްރަފް ރޝަީދަށް.

 

 : އަޝްރަފް ރަޝީދު ވާހަކަދެއްކވެުން ދާއިރާގެ މެންބަރުރެސްމާތޮޑާ ފަ

ޓެކްސް   ގޮތަށް  ހުށަހެޅުއް  މުޙއަްމަދު  ޢަބްދުއްސައްތާރު  މެންބަރު  އިއްޒަތްތެރި  ދާއިރާގެ  ހޮޅުދޫ  އާދެ! ޝުކުރިއްޔާ. 

މެންބަރުން ވަކިކުރުމަށް   4އެޕީލް ޓްރައިބިއުނަލްގެ މެންބަރުންގެ ތެރޭގައި އިސްމާޢީލް ސާޖިދު ފިޔވަައި ދެން ތިބި  

 އަޅުގަނޑު ތާއީދުކުރާ ވާހަކަ ދަންނވަަން.

 ރިޔާސަތުން ވާހަކަދެއްކެވުން:

 އަޅުގަނޑު ފުރުޞަތުއަރުވާނަން ހިތަދޫ ދެކުނު ދާއިރާގެ އިއްޒަތްތެރި މެންބަރު އިބްރާހީމް ނޒާިލަށް.

 

 : ންއިބްރާހީމް ނޒާިލް ވާހަކަދެއްކެވު ދާއިރާގެ މެންބަރުހިތަދޫ ދެކުނު 

ޝުކުރއިްޔާ ޗެއަރ. އަޅުގަނޑުމެންނަށް ލިބުނު މއަްސަލަތަކާ ގުޅިގެން އަޅުގަނޑުމެން ޓްރައިބއިުނަލަށް ގޮސް އެތަން  

ވެސް ބަލައި އަދި ޓްރައިބިއުނަލްގެ ރައީސާއި ނއަިބު ރައީސާއި އެހެން މެންބަރުންނާ ވެސް އެކީގައި މި ކޮމިޓީން 

ކުރި މަސައްކަތުން އަޅުގަނޑުމެންނަށް ފހާަގަކުރވެުނު ކަންތައްތައް އަޅުގަނޑުމެން މި ތިބީ ކޮމިޓީގެ ހުށަހެޅުންތަކުގެ 

ގޮތުގައި.   ތިނއެްގެ  ދއޭް،  އެކއެް،  ހުށަހެޅުން  މިހާރު   3ތެރޭގައި  ފާހަގަކުރވެިފއަި،  އެބަވޭ  ހުށަހެޅުމުގައި  ވަނަ 

އަދަދަށް  ހިމެނޭ  މައްސަލއަިގައި  އަދި  ބަލައި  ބާވަތަށް  މއަްސަލައެއްގެ  އޮތްގޮތުން  ގަވއާިދު  ޓްރައިބއިުނަލްގެ 

ވެސް   އެއްގޮތަކަށް  ވާހަކައިގައި  ދެކވެުނު  އަޅުގަނޑުމެން  ބޭފުޅުންނާ  އެ  ގަބޫލއެްނުކުރަން  އަޅުގަނޑު  ރިޢާޔަތްކޮށް، 

ކަނޑައެޅި   ބެންޗު  ބަލާފއަެއް  އޮތްގޮތަކަށް  އަދަދު  ލާރީގެ  އެ  ބޭފުޅުން  އެ  ކަނޑައެޅުމުގައި  ބެންޗު  ބަލާ  މައްސަލަ 

ވާހަކައެއް އެތަނުން އެއްވެސް ބޭފުޅަކު އެގޮތަށް ފާހަގަކުރި ކަމަކަށް އަޅުގަނޑަކަށް ލަފއައެްނުކުރެވޭ. މި ރިޕޯޓުގައި  

ބޭފުޅުން  އެ  ކަމަށް  ހުންނަ  ފެންނަން  ސަރވއާިން  ޑޮކއިުމަންޓެއް  ހުރިހާ  އާދެ!  މިއޮތް،  ހުށަހެޅުމުގައި  މިއޮތް، 

އެ  ވެސް  އއެްގޮތަކަށް  ތިމަންމެން  ކަނޑއަެޅުމުގައި  ބެންޗު  ވިދާޅުވީ  ބޭފުޅުން  އެ  އެއްގޮތަކަށް  އިނގޭތޯ.  ވިދާޅުވި 

އިދާރީ  މއަްސަލައެއްތޯ،  ގުޅުންހުރި  ޓެކްސްއާ  މއަްސަލައެއްތޯ،  ކޮންކަހަލަ  އެއީ  ބޮޑަށް،  އަދަދުތަކަށްވުރެން 

އެކަމުގެ   ތެރއެިން  ބެންޗު  ތިބި  ތަޖުރިބާ  އެކަމުގެ  ގުޅުންހުރި،  އެކަމާ  ބަލާފައި  ބޮޑަށް  އެގޮތަށް  މއަްސަލައެއްތޯ 

އެކީގައި   މެންބަރުން  ހުރިހާ  ހަމަ  ފާސްކުރުމުގައި  ބެންޗު  އަނެއްކާ  އިސްކަންދެވިގެން.  ބޭފުޅުންނަށޭ  ތިބި  ތަޖުރިބާ 

މެންބަރުންގެ މއަްޗަށް އެކުލެވޭ ބެންޗެއް ކަމުގައި ވިޔަސް ވެސް   3ތިބެގެންނޭ، އެހެން މެންބަރުންނަށް ވެސް އަދި  

ގޮތަށޭ އެކަން ކުރަމުން އައީ. އެހެންނަމވަެސް،   ދެން ތިބި އެހެން މެންބަރުންނަށް ވެސް އެއަށް އިޢުތިރާޟުކުރެވޭ 

ގޮތަކަށް   ވަކި އަދަދެއް ކަނޑައޅެި، ހިސާބު އަދަދުތަކެއް ބޮޑެތި އަދަދުތަކުން ހުރި ފައިސާގެ އަދަދުތަކެއް  މިގޮތަށް 

މިހެން ރިޕޯޓުގައި އޮތުމަކީ އަޅުގަނޑަކަށް ހިއެއްނުވޭ. އެހެންނަމވަެސް، އެބައޮތް އޭގައި ވަރަށް ތަފުސީލުކޮށް އެބައޮތް 

ކަމަށް   އޮތީ  ކުރެވިފައި  އެކަން  ބޮޑަށް  ބެލިގެން  ބާވަތަށް  މައްސަލައިގެ  ރަނގަޅު.  އޭތި  ބާވަތަށް.  މއަްސަލައިގެ 

ގަވާއިދާ  ގަވާއިދަށް،  އޮތް  ހެދިފައި  މީގައި  ލފަާކުރވެުނީ.  ބޮޑަށް  ވާހަކައިން  ދއެްކެވި  ބޭފުޅުން  އެ  އަޅުގަނޑަށް 

އެއްގޮތަށް އެ ބޭފުޅުން މަސައްކަތްކުރަމުން އައީ. އެހެނވްީމާ، ގވައާިދުގައި އެއްވެސް މައްސަލަ ހުރި ކަމަށް، ގވައާިދު  

އެ  ސާޖިދު  އިސްމާޢީލް  އަދި  ގަބޫލުކުރެވޭ.  ގވައާިދު  ވެސް  ބޭފުޅުންނަށް  އެ  ފހަުން  ކަމަށް  ރަނގަޅުކުރަންޖެހޭ 

ޓްރައިބއިުނަލްގެ  މި  ބަދަލުކުރެވިއްޖއެްޔާމުން  ގަވާއިދު  އެ  ވެސް  ސާޖިދު  އިސްމާޢީލް  މައްސަލަ.  ހުށަހެޅއުްވި 

މައްސަލަތއަް، މި އިޝޫސް ޙައްލުކުރެވުނީ ކަމަށް ގަބޫލުކުރި. އެހެންނަމވަެސް، މިހާރު ހުށަހެޅި ތއާީދު ލިބިފައި މި  

އެއީ   ބަދަލުކުރުން  އެގޮތަށް  މެންބަރުން  ޙަޤީޤަތަކީ  ބަދަލުކުރަން.  ވަކިކުރަން،  މެންބަރުން  ތިބި  އެ  އެތާނގައި  އޮތީ 

ދެން  ބަދަލުކޮށް  ގަވާއިދު  ބުނިހެން  މި  އަޅުގަނޑު  ގަބޫލއެްނުކުރެވޭ.  އަޅުގަނޑަކަށް  ކަމަށް  ގޮތް  ރަނގަޅު  އެންމެ 

އެންމެ  އޭގެ  ކަންނޭނގެ  ކުރުން  އެކަން  ކުރަންޏާމުން  ކަމެއް  އެކަހަލަ  ރިޕީޓުކޮށް  ބޭފުޅުން  އެ  އިތުރަށް  އަނެއްކާ 

ގަވާއިދު  މިހާހިސާބަށް.  އައީ  ޢަމަލުކުރވެެމުން  އެއްގޮތަށް  ގަވއާިދާ  ގޮތަކަށް،  އޮތް  ގަވއާިދެއް  ގޮތަކީ.  ރަނގަޅު 

ބަދަލުކޮށްފއަި، ގަވާއިދު ބަދަލުކުރަން ރެކޮމަންޑުކޮށްފައި އެ ގަވާއިދު ބަދަލުނުކޮށް، އަދި އަނެއްކާ އެ ބޭފުޅުން ވެސް  

އެބަ އެއްބަސްވޭ ގަވާއިދު ބަދަލުކޮށްފއިްޔާމުން މިހާރު ބެންޗު އެކުލަވައިލުމުގައި އެ އޮންނަ ކަންތއަްތަކަށް ޙައްލުތަކެއް  

ލިބިގެންދާނެ ކަމަށް. ދެންމެ ޗއެަރ ވެސް ފާހަގަކުރެއްވިހެން ކޯޓުތަކުގައި ވެސް މިހާރު އެ އޮތީ އެގޮތަށް އެ އުސޫލު  

މި   ދިމާވެފައި  މިހާރު  ގަބޫލުކުރަނީ  އަޅުގަނޑު  ކުރެވިއްޖެއްޔާމުން  އެކަން  އެގޮތަށް  އެހެންވީމާ،  ނިމިފަ.  ކަނޑައެޅި 

ވާހަކައެއްނޫން.   އުޅޭ  ގޯސްވެގެން  މީހާ  ވެސް  އެއްގޮތަކަށް  ޙައްލުކުރެވުނިއްޔޭ.  ޙައްލުކުރެވުނިއްޔޭ.  މައްސަލަ  އޮތް 

އޮތީ.   ފާހަގަކުރެވިފައި  މިތަނަށް  ގޮތުގައި  މއަްސަލައެއްގެ  ބޮޑު  އެންމެ  މައްސަލަ  ދިމާވާ  ކަނޑައެޅުމުގައި  ބެންޗު 

މި ފުރުޞަތުދީފައި ދެން   އަޅުގަނޑުމެން ހަމަ އިތުރަށް ވިސްނާލުން ރަނގަޅުހެން އަޅުގަނޑަށް ހވީަނީ  އެހެނވްީމާ، 

އެ   ކުރވެޭނެ.  އެކަން  އަޅުގަނޑުމެންނަށް  ވެސް  ދވުަހު  އޮންނަ  ޖެހިގެން  ހމަަ  ރަނގަޅުނުކުރެވިއްޖއެްޔާމުން  އެކަން 

ހިސާބަށް،   ރއަީސާ  ކަމއެްނޫން.  ކުރާ  މިތަނުން  އަޅުގަނޑުމެން  ފޮނވުައިލެވޭނެ.  ރެކޮމަންޑޭޝަން 

އެދެން  ހަމަ  އަޅުގަނޑު  އެހެނވްީމާ،  އެއީ.  ކަމެއް  އޮތް  ކުރަން  ފޮނވުއަިގެން  ހިސާބަށް  ރއަީސުލްޖުމްހޫރއިްޔާއާ 

ކޮމިޓީގައި އަޅުގަނޑުމެން ރެކޮމަންޑުކުރަން ހިނގާށޭ ގަވއާިދަށް އިޞްލާޙު ގެނެއްސައި އެ ގަވާއިދު ތެރއެިން އަނއެްކާ  

ކުރވެުނު   ބޭފުޅުންނާ  އެ  ހަމަ  އަޅުގަނޑު  އެއީ  ދެން  މަސައްކަތް.  ޓްރައިބއިުނަލްގެ  ކުރިއަށްގެންދަން  ވެސް 

ފާހަގަކޮށްލީ.   މި  އަޅުގަނޑު  ނުކުތާތައް  ފާހަގަކުރވެުނު  އަޅުގަނޑަށް  އއެްޗަކުން  ހުރިހާ  މި  އިންޓަރވިއުއާއި 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 އަޅުގަނޑު ފުރުޞަތުއަރުވާނަން ކުރެންދޫ ދާއިރާގެ އިއޒްަތްތެރި މެންބަރު މުޙއަްމަދު ޝމާިން ޙަބީބަށް.

 

 : މުޙއަްމަދު ޝާމިން ޙަބީބު ވާހަކަދއެްކވެުން ދާއިރާގެ މެންބަރުކުރެންދޫ 

އާދެ! ޝުކުރިއްޔާ. އަޅުގަނޑު ވެސް ހޮޅުދޫ ދާއިރާގެ އިއޒްަތްތެރި މެންބަރު ޢަބްދުއްސައްތާރު ފާހަގަކުރެއްވި ނުކުތާއާ  

ތއިްބެވި  މހިާރު  ހަމަ  ގވައާިދަކީ  މި  ހވީަނީ  އަޅުގަނޑަށް  ދެން  ދަންނއަވިައިލަމުން  ވާހަކަ  ތާއީދުކުރާ  ގުޅިގެން 

ވޒަީފއާެއް   ޒިންމާދާރު  ވަރަށް  ވޒަީފާއަކީ  މި  މިކަމަކީ،  ދެން  ކަންނޭނގެ.  ގަވާއިދެއް  އޮތް  ހައްދަވާފައި  މެންބަރުން 

އޭގެ   ހަމަ  ވާންޖެހޭނީ  ވެސް  ގަވާއިދު  ހަދާ  އެ  ވަންޏާ  ކަމަށް  އެހެންވެއްޖެ  ގަބޫލުކުރަނީ.  އަޅުގަނޑު  ކަމަށް 

މިސްޔޫސްނުކުރެވޭ ގޮތަށް ހަދާފައި އޮތް ގަވއާިދަކަށް. ދެން މިހާރު އަޅުގަނޑަށް ފާހަގަކުރެވިގެން މި ދަނީ މައްސަލަ 

ކަމއެްގެ   އިޞްލާޙވުާންޖެހެނީ  ކަމެއް  އެކަމަކު  އަންނަކަން.  ބަދަލުވެގެން  ކަންތައްތައް  ގިނަ  ވަރަށް  ބެލެންފެށީމާ 

ތެރޭގައި   ތަނުގެ  ދެން  ކަމެއް.  ފާހަގަކުރާ  އަޅުގަނޑު  އެއީ  ދެން  ނޫން.  ފެށީމަކާ  ޗެކްކުރަން  ބަލައި  މައްސަލަ 

ހަމަ  އަޅުގަނޑަށް  ބަލާފައި  ކަންތއަްތަކަށް  އިހުމާލވުެފއަިވާ  ނެގުމުގައި  އިމާރާތް  ކަންތައްތަކާއި  ހުރި  ހިނގާފައި 

އިޞްލާޙީ  ބަދަލުގައި  އޭގެ  ކަމަކަށް.  ރަނގަޅުކުރެވޭނެ  ކަންތައްތައް  ތިބެގެންނެއް  ބަޔަކު  ތިބި  ގަބޫލއެްނުކުރެވޭ 

މަސައްކަތެއްކުރވެޭނީ، އަބަދު ވެސް އަޅުގަނޑުމެން މި ދއަްކަނީ މައްސަލަތައް އުޅޭ ވާހަކަ. ކޮރަޕްޝަން ކަންތައްތައް 

އެ   އަޅުގަނޑުމެންނަށް  ފެނުނީމާ  ކަމެއް  އެ  އެހެނވްެ،  ފެނޭ.  ނުވެއް  ފިޔަވަޅުއެޅޭތަނެއް  އެއަށް  ވާހަކަ.  ހިނގާ 

ގޮތުގައި   ގަބޫލުކުރާ  އަޅުގަނޑު  ހވީަނީ  އަޅުގަނޑަށް  ފިޔަވަޅއުެޅުމަކީ  އއެަށް  ވަންޏާ  ކަމަށް  ވޒަީފާއަދާކުރެވޭ 

ލަސްކުރަންޖެހޭވަރުގެ ކަންތައްތަކެއް ނޫން. އއެަށް ރަނގަޅު ނިންމުންތަކެއް ނިންމއަިފިއްޔާ ކުރިއަށް އޮތް ތާނގައި  

 ވެސް ހަމަ މައްސަލަތައް އަންނަލެއް ކުޑަވެގެންދާނެ ކަމަށް އަޅުގަނޑު ގަބޫލުކުރަނީ. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 އަޅުގަނޑު ފުރުޞަތުއަރުވާނަން ފޭދޫ އުތުރު ދާއިރާގެ އިއްޒަތްތެރި މެންބަރު އިސްމާޢީލް ނޒިާރަށް.

 

 : އިސްމާޢީލް ނޒިާރު ވާހަކަދެއްކވެުން ދާއިރާގެ މެންބަރުފޭދޫ އުތުރު 

ތއާީދުކުރަން.  ހުށަހެޅުމަށް  މުޙއަްމަދުގެ  ޢަބްދުއްސައްތާރު  މެންބަރު  އިއޒްަތްތެރި  ދާއިރާގެ  ހޮޅުދޫ  ވެސް  އަޅުގަނޑު 

މި މއަްސަލަ   މިއީ  އެބއަޮތް  ފާހަގަކޮށްފައި  ފަރާތުން  ހުށަހެޅި  މައްސަލަ އަޅުގަނޑުމެންނަށް  މި  ފާހަގަކުރެއްވި  އެއީ 

ވަނަ މަޖިލީހަށް ވެސް މައްސަލަ ހުށަހެޅި. ސަރުކާރުގެ    19ތިމަން ހުށަހަޅާ ފުރަތަމަ ފަހރަު ނޫންކަން. އޭގެ ކުރިން  

އަޅުގަނޑުމެން   އެހެނވްީމާ،  އޮތްކަން.  ނުލިބި  ފަރވުާއެއް  އއެަށް  ހުށަހެޅި.  މައްސަލަ  މި  އިދާރާތަކަށް ވެސް  އެހެން 

ގަބޫލުކުރެވެނީ ހަމަ އެތަން ބަދަލވުާންޖެހޭ ކަމަށް. އެތާ ތިބި ގިނަ   އަޅުގަނޑަށް  މއިަދު މި މައްސަލަތައް ބަލއާިރު 

ވަރަށް  ލިބުނު.  ފުރުޞަތު  އިޞްލާޙުކުރުމުގެ  ކަންތައްތައް  ބާރު  އެ  އޮތް  މީހުންނަށް  އެ  އޭރުގައި  މެންބަރުންތަކެއް 

ގިނަ ދުވަސްތަކެއް ގޮއްސަ މި އޮތީ. އެކަމަކު އިޚުލާސްތެރިކަމއާިއެކީ ރަނގަޅު މަސައްކަތްތެއް ނުކުރުމުގެ ސަބަބުން 

މއިަދު އަޅުގަނޑުމެންނަށް މިހާހިސާބަށް މި އާދވެުނީ. އެހެންވީމާ، އަޅުގަނޑު ވެސް ހަމަ މި މައްސަލަ އަޅުގަނޑުމެން 

ހުށަހެޅި މެންބަރު ފިޔވަައި ދެން ތިއްބެވި މެންބަރުން ހަމަ ވަކިކުރަން ހުށަހަޅަން އަޅުގަނޑުގެ ތާއީދު އޮތް ވާހަކަ 

 ދަންނވަައިލަން. 

 

 ރިޔާސަތުން ވާހަކަދެއްކެވުން:

 އަޅުގަނޑު ފުރުޞަތުއަރުވާނަން ފަރެސްމާތޮޑާ ދާއިރާގެ އިއޒްަތްތެރި މެންބަރު އަޝްރަފް ރޝަީދަށް.

 

 : އަޝްރަފް ރަޝީދު ވާހަކަދެއްކވެުން ދާއިރާގެ މެންބަރުރެސްމާތޮޑާ ފަ

މުގައްރިރު.   އިއޒްަތްތެރި  ޝުކުރިއްޔާ  ހުށަހެޅުއވްުމަށް  އާދެ!  ހުށަހެޅއުްވި  ޢަބްދުއްސއަްތާރު  އަޅުގަނޑު 

މީގައި   ފަދއަިން  ފާހަގަކުރި  ޙަޤީޤަތުގައި އަޅުގަނޑު ކުރިން ވެސް  ބޮޑު އެއް ސަބަބަކީ،  ތއާީދުކުރަންޖެހުނު އެންމެ 

އަމއިްލަ މަސްލަހަތުތަކެއް މީގައި އިސްކޮށްގެން މަސއަްކަތްތަކެއް ކޮށްފައި ހުރި ކަމަށް ފާހަގަކުރެވޭ. އަޅުގަނޑުމެން  

ގެނެސްގެން އިންޓަރވިއުކުރިއިރުގައި އަޅުގަނޑުމެންނަށް ފާހގަަކުރެވުނު ރައީސާއި ނއަިބު ރައީސާ ދެ ބޭފުޅުންނަށް ދެ  

ޓާސްކެއް ދެއްވާފައި ލިބޭ ގޮތަށް ގވައާިދު އިޞްލާޙުކުރވެުނު، ގވައާިދު ހެދުނު ވާހަކަ. އެކަމަކު އޭގެ ތެރއެިން ބޮޑަށް  

ޒައިދާން މި  ނައިބު ރއަީސް  އަދި  ގޮތަށް.  މަސައްކަތްކުރައްވާ  ހުންނވަައިގެން  ތެރއެަށް ރއަީސް  ހިންގުމުގެ  އިދާރީ 

ތް ރޕިޯޓުން އަޅުގަނޑަށް ފާހަގަ ކޭސްތަކުގެ ކަންތައްތަކުގައި އިސްކޮށް އުޅުއްވާ ވާހަކަ. އެކަމަކު މި ހަދާފައި މި އޮ

. އެހެނވްީމާ، ގަވާއިދު ހެދުމުގައި  ންމި ކުރވެެނީ ރައީސް އިންނަވާ ހުރިހާ ބެންޗެއްގެ ޗެއަރއަކަށް ރއަީސް އިންނެވިތަ

ތެރޭގަ މީގެ  އެހެންވީމާ،  ފާހަގަކުރވެެނީ.  އަޅުގަނޑަށް  ނޫންކަން  ބަލައިގެން  ގޮތަކަށް  ވިދާޅުވި  މެންބަރުންގެ  އެ  އި 

ޙަޤީޤަތުގައި   ފާހަގަކުރވެޭތީ  ބޮޑަށް  އަޅުގަނޑަށް  ކަމަށް  ގެންގުޅޭ  އެޖެންޑާތަކެއް  އަމިއްލަ  މީހުންގެ  އެ  ތެރޭގައި 

ގަވާއިދު   މި  ވިސްނުމާއި  އެ  މީހުންގެ  އެ  ތާއީދުކުރވެެނީ.  އަޅުގަނޑަށް  ގޮތަށް  ހުށަހެޅއުްވި  އެ  ޢަބްދުއްސައްތާރު 

ހެދުމުގެ މއަިގަނޑު މަފްހޫމއެްގެ ގޮތުގައި އެ މީހުން ފާހަގކަުރި ކަންތައްތައް މި ލޔިެކިއުންތަކުން އަޅުގަނޑުމެންނަށް  

ފާހަގަކުރެވޭ.   ބޮޑަށް  ވަރަށް  ނެތްކަން  ތެރޭގައި  އޭގެ  އިޚުލާސްތެރިކަން  އެ  އެހެނވްީމާ،  ތަފާތުކޮށް.  ފެންނަނީ 

އިއްޒަތްތެރި  ފާހަގަކޮށްލަން  އަޅުގަނޑު  ދަންނވަަން،  އަޅުގަނޑު  އއެްފަހަރު  އަދވިެސް  އަޅުގަނޑަށް  އެހެނވްެގެން، 

މނެްބަރުހޮޅުދޫ  މެންބަރު   ބޮޑަށް އެ    ދާއިރާގެ  އެންމެ  އެއީ  ކަމަށް.  ތާއީދުކުރާ  އަޅުގަނޑު  ގޮތަށް  ހުށަހެޅއުްވި 

އިސްމާޢީލް ސާޖިދު ނޫން އެހެން ބޭފުޅުންނާ ދޭތެރޭގައި އެ ފިޔވަަޅުއަޅަން އަޅުގަނޑަށް ފެންނަ ކަމަށް ތއާީދުކުރވެެނީ  

އިސްނަގައިގެން   ރަނގަޅުކުރުމަށް  ގޯސްތައް  ހުންނަ  އެތެރޭގައި  ނުނިންމައިފިއްޔާ  އަޅުގަނޑުމެން  އެގޮތަށް 

މަސައްކަތްކުރާނެ މީހުން މުސްތަގުބަލުގައި ނުލިބޭނެ. އެހެނވްީމާ، އެ މީހުންގެ ކުރާ މަސައްކަތަށް ފަހަތަށްޖެހޭ ގޮތަށް 

ކެރވިަޑައިގެން   ޙއަްލުކުރުމަށް  މައްސަލަތައް  ދިމާވާ  ވަންޏާ  ކަމަށް  ފިޔވަަޅއުެޅިގެންދާ  ދޭތެރޭ  މިހުންނާ  އެ 

 ނިކުންނވަާނެ މަސައްކަތްކުރައްވާނެ ބަޔަކު ނުތިބޭނެ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 ށް.އަޙްމަދު ރިޔާޟަ މެންބަރު އިއްޒަތްތެރި ދާއިރާގެތިމަރަފުށި އަޅުގަނޑު ފުރުޞަތުއަރުވާނަން 

 

 ވާހަކަދެއްކެވުން: ރިޔާޟް އަޙްމަދު މެންބަރު ދާއިރާގެ ތިމަރަފުށި

މުގައްރިރު. އާދެ! އަޅުގަނޑު މި   ވަނަ ރައްޔިތުންގެ    20ފުރުޞަތުގެ ބޭނުން މި ކޮށްލަނީ އަޅުގަނޑު  ޝުކުރިއްޔާ 

ރައްޔިތުންނަށް  އަޅުގަނޑުމެން  ކަންކަން  އެ  މަގުސަދުގައި.  އިޞްލާޙުކުރުމުގެ  ކަންކަން  ވެސް  އައީ  މި  މަޖލީހަށް 

މި   އަޅުގަނޑުމެން  ދައުލަތަށް،  މި  އަޅުގަނޑުމެންގެ  ވާހިނދު  ކަމަށް  އެހެން  އއަީ.  މި  އަޅުގަނޑުމެން  ވިއްކައިގެން 

ކުރާ މަސއަްކަތްތަކަށް ފުށުއަރާނެ އއެްވެސް ފަދަ ގޮތަކަށް އެއވްެސް ކޮމިޝަނެއް އެއްވެސް ކުރުމަކީ އެއީ އަޅުގަނޑު  

ބަލައި  އަޅުގަނޑުމެން  މައްސަލަ  ހުށަހެޅިފއަިވާ  މި  މއިަދު  އަޅުގަނޑަށް  އެހެންކަމުން،  ނޫން.  ކަމެއް  ތާއީދުކުރާ 

މއަްސަލަތަކެއް.  ބޮޑެތި  ވަރަށް  ކަން  އެބަހުރި  މީގައި  ފާހަގަކުރވެެނީ  މި  އަޅުގަނޑުމެންނަށް  ދިރާސާކުރުމުން 

އިއްޒަތްތެރި   ރއާްޖޭގެ  ފަދއަިން  ބުނވެެދިޔަ  މި  ދެނމްެ  ތއާީދުކުރާނީ  ހަމަ  އަޅުގަނޑު  އެހެނވްީމާ، 

ރއަީސުލްޖުމްހޫރއިްޔއާަށް ރެކޮމަންޑުކުރަން އަޅުގަނޑުމެން މި ޓްރައިބއިުނަލް މިހާރު މި އޮތް ގޮތް ކަމުނުދާ ކަމަށް. 

ޢަބްދުއްސއަްތާރު  މެންބަރު  އިއޒްަތްތެރި  އަޅުގަނޑު  އެހެންވީމާ،  ކަމަށް.  ބަދަލުކުރަންޖެހޭ  އެ  އަޅުގަނޑުމެން  އަދި 

 ހުށަހެޅި ހުށަހެޅުމަށް ތއާީދުކުރނަް.

 

 ރިޔާސަތުން ވާހަކަދެއްކެވުން:

ރިޕޯޓުގެ   ކޮމިޓީ  އަޅުގަނޑުމެން  އޮތީ  މި  ލިބިފައި  ތއާީދު  ހުށަހެޅި  މިހާރު  މައްސަލއަިގައި  މި  އެހންކަމުން  އާދެ! 

ރެކޮމަންޑޭޝަންސްގައި ހިމެނޭ ގޮތަށް އެ ކަންކަން އަޅުގަނޑު ގަބޫލުކުރާ ގޮތުގައި ހުށަހެޅި އަދި އެކަންކަމަށް ވެސް  

އަޅުގަނޑުމެންނަށް ތއާީދު ލިބގިެން އެކަންކަމާމެދު ގޮތެއް ކަނޑއަެޅޭނީ. އެހެނވްީމާ، މި ހުށަހަޅާފައި ރިޕޯޓުގައި ދެން 

އަޅުގަނޑު  ހުށަހެޅުމަށް  ހުށހަެޅުން  އެ  ނޫނީ  ކަހަލަ  އެއްވެސް  އޮތްތޯ  އެބަ  ވަކިގޮތެއް،  ކަންތައްތަކާމެދު  އޮތް 

 ފްލޯރއަށް ހުޅވުައިލާނަން.  

 

 ކަދއެްކވެުން: ވާހަ ޢަބްދުއްސައްތާރު މުޙއަްމަދު  ދާއިރާގެ މެންބަރުހޮޅުދޫ 

 އާދެ! ޝުކުރިއްޔާ މުގައްރިރު. މިހާރު މި... 

 

 ރިޔާސަތުން ވާހަކަދެއްކެވުން:

ފުރުޞަތުއަރުވާނަން   މުޙއަްމަދަ  މެންބަރު  އިއްޒަތްތެރި   ދާއިރާގެހޮޅުދޫ  އަޅުގަނޑު  ބަންގިއަށް  ށް.  ޢަބްދުއްސައްތާރު 

ފުރުޞަތުއަރވުާނަން   އަޅުގަނޑު  )ވަގުތުކޮޅަކަށްފަހު(    މެންބަރު އިއޒްަތްތެރި  ދާއިރާގެ  ހޮޅުދޫ  މެދުކަނޑާލަން. 

 ށް. ޢަބްދުއްސައްތާރު މުޙއަްމަދަ

 

 ހަކަދއެްކވެުން: ވާޢަބްދުއްސައްތާރު މުޙއަްމަދު  ދާއިރާގެ މެންބަރުހޮޅުދޫ 

ޝުކުރިއްޔާ   ކޮމިޓީން  އާދެ!  މއަްސަލައިގައި  ޓްރައިބއިުނަލްގެ  އެޕީލް  ޓެކްސް  މިހާރު  މުގއަްރިރު.  އިއޒްަތްތެރި 

ރެކޮމަންޑޭޝަން އެ އޮތް ގޮތަށް ފާސްކުރަން    3ދިރާސާކޮށްފައި ހުށަހަޅއުވްާފައި މި އޮތް ރިޕޯޓުގައި ދެއވްާފައި އޮތް  

މި  އަޅުގަނޑުމެން  ހުށަހެޅުންތަކަކީ  އޮތް  ހުށަހަޅއުވްާފައި  މީގައި  ހުށަހަޅަން.  އަޅުގަނޑު  ކަމުގައި  ފެންނަ 

ދިރާސާކުރިއިރުގައި ހަމަ އެންމެ ރަނގަޅަށް ފާހަގަކުރައްވާފައި އޮތް ކަންތައްތައް ކަމުގައި ދެކޭތީ އެގޮތަށް އަޅުގަނޑު  

 މި ހުށަހަޅާލަނީ. ޝުކުރިއްޔާ ދއެްވި ފުރުޞަތަށް. 

 

 ރިޔާސަތުން ވާހަކަދެއްކެވުން:

 ށް.މުޙއަްމަދު ޝމާނިް ޙަބީބަ މެންބަރުއިއޒްަތްތެރި ދާއިރާގެ ކުރެންދޫ އަޅުގަނޑު ފުރުޞަތުއަރުވާނަން 

 

 ކަދއެްކވެުން: ވާހަމުޙއަްމަދު ޝާމިން ޙަބީބު  ދާއިރާގެ މެންބަރުކުރެންދޫ 

ހުށަހެޅުމަށް  ޢަބްދުއްސައްތާރު    މެންބަރު  އިއްޒަތްތެރި  ދާއިރާގެ ހޮޅުދޫ  އަޅުގަނޑު   އެ  ތއާީދުކުރަން. ހުށަހެޅި 

 ޝުކުރއިްޔާ. 

 ރިޔާސަތުން ވާހަކަދެއްކެވުން:

މިހާރު  މއަްސަލއަިގައި  ބެލި  މި  ކޮމިޓީން  އަޅުގަނޑުމެން  ގުޅޭގޮތުން  ޓްރައިބއިުނަލާ  އެޕީލް  ޓެކްސް  އާދެ! 

އެއީ   ގުޅޭގޮތުން ކޮމިޓއީަށް ހުށަހެޅިފައި މިވަނީ ދެ ހުށަހެޅުމެއް.  އަޅުގަނޑުމެން ކޮމިޓީގައި މި މައްސަލަ ނިންމުމާ 

ކޮމިޓީގެ ޑްރާފްޓު ރިޕޯޓުގައި ހުށަހަޅާފައި މިވާ ތިން ހުށަހެޅުން އެގޮތަށް، ފާސްކުރުމަށް. އަދި އޭގެ އިތުރަށް ޓެކްސް  

މެންބަރުން  ތިބި  ފިޔަވައި ދެން  ތެރެއިން އިސްމާޢީލް ސާޖިދު  މެންބަރުންގެ  ހިމެނިލއަްވާ  އެޕީލް ޓްރައިބިއުނަލްގައި 

ކަމަށް   ފެންނަ  ލަފާއަރުވަން  ރައީސުލްޖުމްހޫރއިްޔާއަށް   މެންބަރު އިއްޒަތްތެރި  ދާއިރާގެ  ހޮޅުދޫ  ވަކިކުރުމަށް 

މުޙއަްމަދު ޙަބީބު  މެންބަރުއިއްޒަތްތެރި  ދާއިރާގެ  ކުރެންދޫ  ހުށަހަޅއުވްައި    ޢަބްދުއްސައްތާރު  ޝާމިން   މުޙއަްމަދު 

މި ދެންނެވި  ފުރަތމަަ  އަހާނަން.  ވޯޓަށް  ހުށަހެޅުމަށް  މި  އަޅުގަނޑު  އެހެންކަމުން،  ހުށަހެޅުން.  ތއާީދުކުރައްވާފައިވާ 

ގޮތަށް މި ތިން ކޮމިޓީގެ ޑްރާފްޓު ރިޕޯޓުގައި މިހާރު ހުށަހަޅާފައި މިވާ ތިން ހުށަހެޅުން. އެއީ ކޮރަޕްޝަނާ ގުޅޭގޮތުން  

ކޮރަޕްޝަން ކޮމިޝަނުގައި ދެންނެވުމަށް. ދެން ޓްރައިބއިުނަލް  -ފާހަގަކުރވެިފައިވާ ކަންތައްތައް ތަޙުޤީޤުކުރުމަށް އެންޓި

ހިންގާ އިމާރާތާ ގުޅޭގޮތުން ހުރި ކަންތައްތައް ދައުލަތަށް ޚަރަދު ކުޑަވާ ގޮތަކަށް ހަމަޖެއްސުމަށް ކަމާއި ގުޅުންހުރި 

އިދާރާތަކާ ގުޅިގެން މަސައްކަތްކުރުމަށް ޓްރައިބއިުނަލަށް ދެންނވެުމާއި އޭގެ އިތުރަށް ޓްރައިބއިުނަލްގެ ގަވއާިދު މިހާރު  

ތަރުތީބުން،   އެ  ގޮތަށް  އޮންނަ  ވެސް  ކޯޓުތަކުގައި  ޝަރުޢީ  ގޮތް  އެކުލަވައިލާ  ބެންޗު  ބަދަލުކުރުމަށް.  ގޮތް  އޮތް 

ޓްރައިބއިުނަލްގައި   ބަދަލުކުރުމަށް  ގަވާއިދު  ގޮތަކަށް  ކަނޑައެޅިގެންދާނެ  ބެންޗު  ތަރުތީބުން  މައްސަލަތަކުގެ  ހުށަހެޅޭ 

އެދެން.   ދެއްވުން  ވޯޓު  ވާނަމަ  ކަމުގައި  ފެނވިަޑައިގަންނަވާ  ފާސްކުރަން  މިގޮތަށް  ހުށަހޅެުން  ތިން  މި  ދެންނވެުން. 

ކަމުގައި   ފާސވްއެްޖެ  މިގޮތަށް  އިއްތިފާގުން  މެންބަރުންގެ  ތއިްބެވި  ހޒާިރު  ކޮމިޓއީަށް  ވަގުތު  މި  )ވޯޓުދެއްވުން( 

ކަންތައްތަކުގެ   ފާހަގަކުރވެިފައިވާ  ކޮމިޓީގެ  މި  އަޅުގަނޑުމެންނަށް  ހުށަހެޅުމަކީ  އޮތް  ދެން  ދެވަނަ،  ކަނޑއަަޅަން. 

ގެ ދަށުން ޓެކްސް އެޕީލް   4ވަނަ މއާްދާގެ )ހ(ގެ    59މއަްޗަށް ރިޢާޔަތްކޮށް ޓެކްސް ނެގުމާ ބެހޭ އިދާރީ ގާނޫނުގެ  

މުޙއަްމަދު  އަލއްުސްތާޛު  ރައީސް  ޓްރައިބއިުނަލްގެ  އެޕީލް  ޓެކްސް  ތިއްބެވި  ގޮތުގައި  މެންބަރުންގެ  ޓްރައިބއިުނަލްގެ 

ޓްރައިބިއުނަލްގެ   ޖަލީލާއި  ޒއަިދާން  ޙުސއަިން  އަލްފާޟިލް  ރައީސް  ނައިބު  ޓްރައިބިއުނަލްގެ  ޢަލީއާއި  މުނއަވްަރު 

މެންބަރު އަލއްުސްތާޛު އަޙްމަދު އަޝްރަފު އަދި ޓްރައިބިއުނަލްގެ މެންބަރު އަލްއުސްތާޛާ ޚަދީޖާ ނއަީމް ވަކިކުރަން  

ހުށަހަޅއުވްާފއަިވާ،   ކަމަށް  ފެންނަ  ލަފާއެރުވުމަށް  ރއަީސުލްޖުމްހޫރއިްޔއާަށް  ކަމަށް   ދާއިރާގެހޮޅުދޫ  ފެންނަ 

މުޙއަްމަދު    މެންބަރު އިއޒްަތްތެރި  ދާއިރާގެ  ކުރެންދޫ  ހުށަހަޅއުވްައި    ޢަބދްުއްސައްތާރު މުޙއަްމަދު  މެންބަރު  އިއްޒަތްތެރި

ތއާީދުކުރައްވާފއަިވާ ހުށަހެޅުން. އެހެންކަމުން، މި ހުށަހެޅުން މިގޮތަށް ފާސްކުރަން ފެނވިަޑައިގަންނަވާ    ޝާމިން ޙަބީބު

މެންބަރުންގެ  ތިބި  ހާޒިރުވެ  ކޮމިޓއީަށް  ވަގުތު  މި  އާދެ!  )ވޯޓުދެއްވުން(  އެދެން.  ވޯޓުދއެވްުން  ވާނަމަ  ކަމަށް 

އިއްތިފާގުން މިގޮތަށް ފާސވްެއްޖެ ކަމުގައި ކަނޑައަޅަން. އަޅުގަނޑުމެންގެ ކޮމިޓީއަށް ލިބިފައި އެބަވޭ ޕްރޮސިކިއުޓަރ  

މުޙއަްމަދު    މެންބަރުއިއޒްަތްތެރި  ދާއިރާގެ  ހުޅުދޫ  ޖެނެރަލްގެ މަގާމުން ވަކިކުރުމާ ގުޅޭގޮތުން ރައްޔިތުންގެ މަޖިލީހުގެ  

މއަްސަލަ   ޝާހިދު މި  އެހެންކަމުން،  ވަގުތެއްގައި.  މއިަދުގެ  ސިޓީއެއް  ހުށަހަޅއުވްާފައިވާ  މަޖިލީހަށް  ރައްޔިތުންގެ 

މއިަދުގެ ކޮމިޓީގައި އެޖެނޑްާކޮށްގެން އަޅުގަނޑު ކުރިއަށް ގެންދއިުމާމެދު އަޅުގަނޑު ހަމަ ވޯޓަކަށް އަހާނަން ފުރަތަމަ 

އަޅުގަނޑު  ގެންދއިުމަށް.  ކުރިއަށް  ހިމަނއަިގެން  މއިަދު  ނވުާތީ  ކަމަކަށް  އެޖެންޑާކޮށްފައިވާ  ކުރިން  އަޅުގަނޑުމެން 

 ފުރުޞަތުއަރވުަން. ށް އަޝްރަފް ރަޝީދަ މެންބަރުއިއްޒަތްތެރި ދާއިރާގެ ފަރެސްމާތޮޑާ 

 

 ކަދެއްކވެުން: ވާހައަޝްރަފް ރަޝީދު  ދާއިރާގެ މެންބަރުފަރެސްމާތޮޑާ 

ހިމަނއަިގެން  ން އެޖެންޑާގައި ނުހިމެނޭ ކަމަކަށް ވިޔަސް މިކަން އެޖެންޑާގައި  ރިޔާސަތުން އެ ހުށަހެޅުއްވި ގޮތަށް ކުރި

 ލަން.ކުރއިަށް ގެންދިއުމަށް އަޅުގަނޑު ހުށަހަޅާ

 

 ރިޔާސަތުން ވާހަކަދެއްކެވުން:

 ށް.ޢަބްދުއްސައްތާރު މުޙއަްމަދަ މެންބަރު  އިއްޒަތްތެރި ދާއިރާގެހޮޅުދޫ އަޅުގަނޑު ފުރުޞަތުއަރުވާނަން 

 

 ދއެްކވެުން: ވާހަކަ ޢަބްދުއްސައްތާރު މުޙއަްމަދު  ދާއިރާގެ މެންބަރުހޮޅުދޫ 

ދެނމްެ ހުށަހެޅއުވްި ހުށަހެޅުމަށް އަޅުގަނޑު    އަޝްރަފް ރަޝީދު  މެންބަރުއިއްޒަތްތެރި  ދާއިރާގެ  ފަރެސްމާތޮޑާ  އާދެ!  

 ތއާީދުކުރަން މި މައްސަލަ އެޖެންޑާގައި ހިމެނުން އެންމެ ރަނގަޅު ކަމަށް ފެންނަ ކަމަށް އިނގޭތޯ. 

 

 ވާހަކަދެއްކެވުން:ރިޔާސަތުން 

އެހެންކަމުން، މި މައްސަލަ އެޖެންޑާގައި ހިމެނުމަށް މިހާރު ހުށަހެޅިފައި މި އޮތް ހުށަހެޅމުށަް ފާސްކުރުމާ ގުޅޭގޮތުން 

އަޅުގަނޑު ވޯޓަށް އަހާނަން. މިގޮތަށް ފާސްކުރަން ފެނިވަޑައިގަންނަވާ ނަމަ ވޯޓުދެއްވުމަށް. )ވޯޓުދެއްވުން( މި ވަގުތު  

އާދެ!  ކަނޑައަޅަން.  ކަމުގައި  ފާސްވެއްޖެ  އެގޮތަށް  އިއްތިފާގުން  މެންބަރުންގެ  ތިއްބެވި  ވަޑައިގެން  ކޮމިޓއީަށް 

ރައްޔިތުންގެ   ދަންނވަައިލާނަން.  ސިޓީ  މިވާ  ހށުަހަޅާފައި  މަޖިލީހަށް  ކޮމިޓީ،  ޓަކައި  އަށް  ރކެޯޑިންގ  އަޅުގަނޑު 

އަށް، ވެދުން ސަލާމަށްފަހު ދަންނވަމަެވެ. ދވިެހިރއާްޖޭގައި ވަކި  اللهމަޖިލީހުގެ ރއަީސް އޮނަރަބަލް ޢަބްދއުްރަޙީމް ޢަބްދު

ޖެނެރަލްގެ   ޕްރޮސކިިއުޓަރ  ކަމަށއާި،  ހުންނަނވްާނެ  ޖެނެރަލެއް  ޕްރޮސިކިއުޓަރ  މުސްތަގިއްލު  ބުރަނުވާ  ފަރާތަކަށް 

ގާނޫނާ   ފާސްކުރާ  މަޖިލީހުން  ރައްޔިތުންގެ  ޤާނޫނުއަސާސީއާއި  ވާނީ  އަދާކުރަން  މަސްއޫލިއްޔަތުތައް  ވާޖިބުތަކާއި 

އޭނާއަށް  އަދާކުރުމުގައާއި  މަސްއޫލިއްޔަތުތައް  އޭނާގެ  ޖެނެރަލަކީ  ޕްރޮސިކިއުޓަރ  މަތިންކަމަށާއި،  ގޮތުގެ  އެއްގޮތްވާ 

ލިބިފއަިވާ ބާރުތައް ބޭނުންކުރުމުގައި އެއްވެސް މީހަކަށް ނުވަތަ އެއްވެސް ފަރާތަކުން އަންގާ ގޮތަކަށް ކަންކުރާ އަދި 

ޕްރޮސިކއިުޓަރ   މީހަކަށްވެގެންނވުާނެއެވެ.  ދަށުގއަިވާ  ނުފޒޫެއްގެ  ފަރާތެއްގެ  އެއވްެސް  ނވުަތަ  މީހއެްގެ  އެއްވެސް 

ޖެނެރަލްގެ މަސްއޫލއިްޔަތުތައް އަދާކުރަން ވާނީ އަދި ބާރުތައް ބޭނުންކުރަން ވާނީ އއެވްެސް ފަރާތަކަށް ޖެހިލނުވްުމެއް 

ނެތި، ވަކި ފަރާތަކަށް މަންފާއެއް ހޯދައި ދިނުމެއް ނެތި، ތަޢައްސަބުން އެއްކިބާވެ ހުރެ، ބަންޑާރަ ނއަިބު ކަނޑައަޅާ  

މއަިގަނޑު ސިޔާސަތުތަކާ އެއްގޮތަށްކަމަށާއި އޭނާގެ މަސައްކަތުގެ އަސާސް ބިނާކުރަން ވާނީ ހަމަހަމަކަމާއި ހާމަކަމާއި 

ވަނަ މއާްދާގައި ބަޔާންކޮށްފައިވާއިރު،    220ޖަވާބުދާރވީުމުގެ މައްޗަށް ކަމަށް ދވިެހި ޖުމްހޫރއިްޔާގެ ޤާނޫނުއަސާސީގެ  

ޝަމީމު ޙުސއަިން  އަލއްުސްތާޛު  ހުންނވެި  މިހާރު  މަޤާމުގައި  ޖެނެރަލްގެ  ޤާނޫނުއަސާސީގައި    ޕްރޮސކިިއުޓަރ 

ބުނވެިދިޔަ މއާްދާއާ ޚިލާފަށް އެތައް ކަމެއް ކޮށްފައިވާތީ، ޕްރޮސކިިއުޓަރ ޖެނެރަލް އަލްއުސްތާޛު ޙުސއަިން ޝަމީމަކީ  

  228ޕްރޮސކިިއުޓަރ ޖެނެރަލްގެ މަގާމާ އެކަށީގެންނުވާ ފަދަ އެތައް ކަމެއް ކޮށްފައިވާ މީހއެްކަމުން، ޤާނޫނުއަސާސީގެ  

ޕްރޮސިކިއުޓަރ   ދެކޭތީ،  އަޅުގަނޑު  ކަމުގައި  ފަރާތެއް  ވަކިކުރަންޖެހޭ  މަގާމުން  ދަށުން  )ހ(ގެ  މއާްދާގެ  ވަނަ 

އެ މަގާމުން ވަކިކުރުމަށް އަޅުގަނޑު ހުށަހަޅަމެވެ.    ޖެނެރަލްގެ މަގާމުގައި ހުންނެވި އަލއްުސްތާޛު ޙުސއަިން ޝަމީމު

ޝަމީމު ޙުސއަިން  އަލއްުސްތާޛު  ޖެނެރަލް  މަގާމާ    ޕްރޮސިކއިުޓަރ  ޖެނެރަލްގެ  ޕްރޮސިކިއުޓަރ  ކޮށްފއަިވާ 

އވެަނީއެވެ.   ތިރީގައި  ކަންކަން  ބައެއް  ފަދަ  އަދި    -1އެކަށީގެންނުވާ  ހިމެނޭ  މައްސަލަތަކުގައި  ބޮޑެތި  ޖިނާޢީ 

އަންހެނުންގެ ކަރާމާތް ނަގާލުމަށް ހިންގޭ އެންމެ ބޮޑެތި ޖިނާޢީ ކުށް ކަމުގއަިވާ ރޭޕްގެ ދަޢުވާ ލިބުނު ކުރީގެ ޓޫރޒިމަް 

މިނިސްޓަރ ޢަލީ ވަޙީދުގެ މައްސަލަ ގާނޫނީ ސަބަބެއް ނެތި ފއަިލްކުރުން. މި މައްސަލަ ފައިލްކުރީ ހެކިންގެ ފަރާތުން  

އެއްބާރުލުން ނުލިބޭ ކަމަށް ބަޔާންކޮށް ނަމވަެސް، މިއީ އޭރު ވެރިކަން ކުރި އެމް.ޑީ.ޕީގެ އެންގުމާ އެއްގޮތަށް އަދި  

ދޭން  ހެކިބަސް  މައްސަލަތަކުގައި  ނުލިބޭ  އެއްބާރުލުން  ފަރާތުން  ހެކިންގެ  ކަމެއް.  ކުރި  ދިފާޢުގައި  މަގާމުގެ 

ގާނޫނު   ފުރުޞަތު  ހެކިން   11/ 2022ލޒާިމުކުރުމުގެ  އެ  އޮތްއިރު،  ފަހިވެފައި  ދަށުން  ގާނޫނު(ގެ  ބެހޭ  )ހެއްކާ 

މައްސަލަ   މި  ބުނެ  ކމަށަް  ނުދިން  އެއްބާރުލުން  ހެކިން  ނުކޮށް،  މަސައްކަތެއް  އެއްވެސް  ހާޒިރުކުރުމަށް 

ބޭނުންކޮށްގެން.   ނުފޫޒު  މަގާމުގެ  ދިނުމަށް    -2ފއަިލްކޮށްފައިވަނީ  ހެކިބަސް  މައްސަލަތަކުގައި  ބޮޑެތި  ޖިނާޢީ 

ހާޒިރވުާން ހެކިން އުޒުރުވެރި ވާނަމަ ޕީ.ޖީ އޮފީހަށް ހާޒިރުކޮށް، ހެކިންނާ ވާހަކަ ދއަްކައިގެން ހާޒިރވުޭތޯ ބަލައި އެ  

ހެކިބަސް  ހާޒިރުވެ  އަމުރަށް  ހާޒިރުކުރޭ.  ހެކިން  ވެސް  ފނޮވުއަިގެން  އަމުރު  ކޯޓު  ނަމަ  އއެްބަސްނުވެއްޖެ  ފަދއަިން 

އެގްޒަމިނޭޝަންގެ   ކްރޮސް  ކަނޑައަޅައި  ކަމަށް  ހެކިން  ނުދޭ  އެއްބާރުލުން  ނވުަތަ  އަންފވޭަރަބަލް  އެއީ  ނުދިނުމުން 

އުސޫލުން އެ ހެކިންނާ ސުވާލުކުރޭ. ދެން ވެސް އެ ހެކިބަސް ދިނުމަށް އުޒުރުވެރި ނުވަތަ ހެކިބަސް ނުދީފި ނމަަ 

އެއަށްފަހު  ކަށަވަރުކުރޭ. އަދި  އެއީ އޭނާ ދިން ބަޔާނއެްތޯ  ހެކި މީހާ ތަޙުޤީޤަށް ދީފއަިވާ ބަޔާން އޭނއަަށް ދައްކާ، 

ބަޔާން   މީހއާާއި  ނެގި  ބަޔާން  ސާބިތުކުރުމަށް  ބަޔނާއެްކަން  ދިން  އޭނާ  ބޔަާނއެްކަމާއި  ދިން  މީހާ  ހެކި  އެ  އެއީ 

ރެކޯޑުކޮށްފައި   ވީޑިއޯ  އޯޑިއޯ،  އިންޓަރވިއު  ހެކިންގެ  ހުށަހަޅައި  ގޮތުގައި  ހެކިންގެ  މީހުން  ތިބި  ހާޒިރުވެ  ދިނއްިރު 

ހުންނަ މައްސަލަތަކުގައި ބަޔާން ދިން ގޮތް ސާބިތުކުރުމަށް އެ އިންޓަރވިއު ހުށަހަޅާ. މއިިން އެއްވެސް އިޖުރާތެއް  

ހެކިބަސް  ކުރިމަތީގައި  ޤާޟީއެއްގެ  ކޯޓެއްގައި  ފައިލްކުރއިިރު  މއަްސަލއަެއް  ބޮޑު  މިފދަަ  ނުލައި  ފުރިހަމަކުރުމަކާއި 

ވަކާލާތުކުރަމުން  ޕީ.ޖީން  ނަމަވެސް،  ހުށަހެޅި  ސިޓއީެއް  ކޯޓަށް  މީހަކު  ރުޖޫޢވަުމަށް  ހެކިބަހުން  އެ  ދިނުމަށްފަހު، 

އައިސްފައވިަނީ އޭނއާަށް ހެކިބަހުން ރުޖޫޢަނވުވެޭނެ ކަމަށް. ސޯޝަލް މީޑއިއާަށް ތިލަވި މި މއަްސަލއަިގެ ބަޔާންތަކަށް  

ބާރުގަދަ   ދއަުލަތުގެ  ގޮތަށް  ނުރއަކްާވާ  ކަރާމާތަށް  ކަނބަލނުްގެ  އަންހެން  ހިމެނޭ  މުޖުތަމަޢުގައި  މިއީ  ބަލއާިރު 

މިއީ   އަދި  އިނގޭ.  ޢަމަލުތަކެއްކަން  މުޑުދާރު  ހަޑި  ހިންގާފައިވާ  ދއަްކައިގެން  ބާރު  އެ  މީހކަު،  ހުރި  މަގާމއެްގައި 

ކީރިތިކުރެވުނު   ރއަީސުލްޖުމްހޫރއިްޔއާަށް  އޭރުގެ  ރާއްޖޭގެ  އަޑއުަހާ  ވާހަކަ  ކުދިންގެ  ލިބުނު  އަނިޔާ 

މައްސަލައަކަށްވާއިރު ޖިނާޢީ ޢދަުލުގެ ނޒިާމުގައި ގާއިމވުެފައިވާ އުސޫލުތަކާ ޚިލާފަށް މި މއަްސަލަ ފައިލްކުރި ސަބަބު  

ކުރީގެ   -2ސާފެއް ނޫން.   ޚިލާފަށް  އުސޫލުތަކާ  ގާއިމވުެފައިވާ  ނޒިާމުގައި  ޢަދުލުގެ  ޖިނާއީ  ދެމިހުރުމަށް  މަގާމުގައި 

ކުރިއަށް   މިންގަނޑުން  މަދަނީ  މައްސަލައަކީ  މި  ފައިލްކުރަން.  މައްސަލަ  މަޙްލޫފުގެ  އަޙްމަދު  މިނިސްޓަރ  ޔޫތް 

ނުގެންދވެޭނެ ކަމަށް ކްރިމިނަލް ކޯޓުން ނިންމި މއަްސަލއައެް. މި މއަްސަލއަިގައި ކްރިމިނަލް ކޯޓުން ނިންމި ނިނމްމުާ  

މައްސަލަ  ކޯޓަށް  ކްރިމިނަލް  ކާމިޔާބވުުމުން  މައްސަލަ  އިސްތިޢުނާފުކޮށް،  ހއަިކޯޓުގައި  ހިތްހމަނަުޖެހިގެން  މެދު 

  ހުށަހެޅުމަށްފަހު ހަމަ އެ ސަބަބު ދއަކްާ، ކުރިމިނަލް ކޯޓުން މައްސަލަ އަނބުރާ ގެންގޮސް ފައިލްކުރީ ޕީ.ޖީ ޝަމީމު 

މަގާމުން ވަކިކުރުމަށް އެމް.ޑީ.ޕީގެ ޕީ.ޖީ ގްރޫޕުން ނިންމާފއަި ވަނިކޮށް. މަޙްލޫފުގެ މި މއަްސަލަ ކްރިމިނަލް ކޯޓުން 

ސަފާރީ ރޭޕް ކޭސްގެ    -3މަގާމުން ވަކިކުރުން އެމް.ޑީ.ޕީން ވަނީ ހުއްޓައިލާފަ.    އަނބުރާ ގެނައުމއާެކު ޕީ.ޖީ ޝަމީމު

އިސްތިޢުނާފު ނުކުރަން ނިނމްުން. މި މއަްސަލއަިގައި މެޖިސްޓްރޭޓް   މއަްސަލައިގައި ދަށު ކޯޓުން ނިންމި ނނިްމުން 

ކޯޓުން ނިންމި ނިނމްުން އިސތްިޢުނާފު ނުކުރުމަށް ޕްރޮސކިިއުޓަރ ޖެނެރަލް ނިނމްފާއަިވަނީ މިއީ ސީދާ އެމް.ޑީ.ޕީގެ 

މިލަންދޫ ދާއިރާގެ އޭރުގެ މެންބަރު ޢަލީ  -4އިސްފަރާތަކާ ގުޅުން އޮތް ފަރާތއެްގެ މައްޗަށް އުފުލުނު ދަޢވުާއަކަށްވާތީ. 

ރިޟާގެ މައްޗަށް ކްރިމިނިލް ކޯޓަށް ހުށަހެޅި ހއިުމަން ޓްރެފިކިންގގެ ދަޢުވާ އަނބުރާ ގެނއަުން. މެންބަރ ރިޟާގެ  

އިން ފެށިގެން އެކި ދުވަސް މަތިން އެ ކުންފުނީގެ ސްޕޮންސަރޝިޕްގެ ދަށުން   2015އާރު.އައި.އެކްސް ކުންފުނިން  

ރއާްޖެ ގެނެސްފައިވާ ބިދޭސީން ލއަްވައި މަސައްކަތްކުރުމަށްފަހު، މުސާރަ ނުދިނުމާއި ބިރުދއެްކުމާއި ގާނޫނާ ޚިލާފަށް 

މަޖުބޫރުކޮށްގެން ބިދޭސީން އެކްސްޕްލޮއިޓްކޮށް، އެ މީހުން ޓްރެފިކްކޮށްފައިވާތީ އުފުލި މި ދަޢވުާއަކީ ވެސް ގާނޫނީ  

ސަބަބެއް ނެތި އަނބުރާ ގެންދިޔަ ދަޢވުާއެއް. ކޯޓަށް ހުށަހެޅޭ އިންސާނީ ވަގުފާރިއާ ގުޅުންހުރި މި މައްސަލަތަކުގެ  

ފިޔަވަޅެއް   އަޅާ  ކަމަށާއި  ނުބަލާނެ  ތިމަންނަ  ރޭނކްިންގއަށް  މި  ބަލައި  މިނވްަރު  ލިބޭ  އަދަބު  ހިނގާ،  ޝަރީޢަތް 

އަޅަންވީ ކަމަށް ބުނެ، މައްސަލަ އަނބުރާ ގެނައި މއަްސަލައެއް. މީހުން ޓްރެފިކްކުރުމާއި ކޑުަކުދިން ޓްރެފިކްކުރުމުގެ  

ވަނީ އިސްލާމްދީނުގައި ހއަްދު    މއަްސަލއަެއް ޝަމީމުގެ ޕީ.ޖީ ކަމުގައި އަނބުރާ ގެންގޮސްފައިވޭ. ޝަމީމު  4ޖުމުލަ  

ކަނޑއަެޅިފައިވާ ކުށްތަކުގައި ހިމެނޭ ބަނގުރާ ބއުިމުގެ ގިނަ މއަްސަލަތަކެއް އަނބުރާ ގެނއެްސަ. އެގޮތުން ބަނގުރާ  

ނަންބަރު   ގާނޫނު  ގެންގުޅުމަކީ  ބަނގުރާ  ދަޢވުާކޮށް،  ކަމަށް  ނޫން  ކުށެއް  ދވިެހިރާއްޖޭގޭ    2014/9ބއުިމަކީ 

ޤާނޫނުލްޢުޤޫބާތުގައި އަދަބު ކަނޑއަަޅާފއަިނުވާ ކުށެއްކަމަށާއި އެއީ މީނާ އިސްވެ ހުރެ ގަސްތުގައި ކުރި ކަމއެްކަމަށާއި 

ވަނީ ޕީ.ޖީ އޮފީހުގެ   ދަޢވުާކުރާ މީހާކަށް ޖިނާޢީ ޢދަުލުގެ ނޒިާމުން ކުރވެޭނެ އިޞްލާޙެއް ނޯންނާނެ ކަމަށް ޝަމީމު

ބްރީފިންގތަކުގައި ބުނެފަ. ބަނގުރާ ގެންގުޅުމަކީ ކުޅޭކުޅޭ ދަޢވުއާަކަށް ހަދާ، ބަނގުރާ ގެންގުޅުމާއި ބއުިމުގެ ޖުމުލަ 

ގެނެސްފައިވޭ.    2020މއަްސަލައެއް    77 މިހާތަނަށް އަނބުރާ  ފެށިގެން  އަހަރު    2020އިން  މއަްސަލަ.    26ވަނަ 

  2024މައްސަލަ.    6ވަނަ އަހަރު    2023މައްސަލަ.    21ވަނަ އަހަރު    2022މައްސަލަ.    22ވަނަ އަހަރު    2021

ވަނީ އޭނާ ރާ ފުޅއިެއް ހިފައިގެން ހުރި   މައްސަލަ އަނބުރާ ގެނެސްފައިވޭ. އަދި ޝަމީމު  2ވަނަ އަހަރު މިހާތަނަށް  

ރއާްޖޭގައި   ބއުިމަކީ  ބަނގުރާ  ގެންގުޅުމާއި  ބަނގުރާ  ކޮށްފަ.  ވެސް  ޕޯސްޓު  އިންސްޓަގްރާމްގައި  ފޮޓއޯެއް 

ކަމަށް   ކަމެއް  ކޮށްގެނވްާނެ  މީހަކު  ހުންނެވި  މަގާމުގައި  ޖެނެރަލްގެ  ޕްރޮސކިިއުޓަރ  މިއީ  ކުށްތަކަށްވާއިރު 

މަސްތުވާތަކެތި   ހިންގާ،  ގުޅުން  އއެްޖިންސުން  ޝަފީޢު  އަޙްމަދު  ޕްރޮސިކިއުޓަރ  އޮފީހުގެ  ޕީ.ޖީ  ގަބޫލުނުކުރވެޭ. 

ޝަމމީު  ބެލުމަށް  މައްސަލަ  އެ  ވެސް  ފުރއަްސާރަކުރުމުން  އިސްލާމްދީނަށް  ރަސޫލާއަށާއި  ވަނީ    ބޭނުންކޮށް، 

ޖުމުލަ   ހިންގުމުގެ  ގުޅުން  އއެްޖިންސުން  ކަމުގައި  ޕީ.ޖީ  މީނާގެ  އަދި  އަނބުރާ    13ދެކޮޅުހަދާފަ.  މއަްސަލއަެއް 

އެގޮތުން   މައްސަލަ.    2021ގެންގޮސްފައިވޭ.  އެއް  އަހަރު  އަހަރު    2023ވަނަ  ވަނަ    2024މައްސަލަ.    11ވަނަ 

މއަްޗަށް   މީހުންގެ  ބއަެއް  މއަްސަލައިގައި  އަލަމްގިރި  ގެންގޮސްފައިވޭ.  އަނބުރާ  މައްސަލަ  އެއް  މިހާތަނަށް  އަހަރު 

މައްސަލައިގައި ދަޢުވާނުކޮށް،   ގާތްގުޅުން އޮތް ފަރާތްތަކެއްގެ  ދަޢވުާކޮށް، އަދަބު ދެވުނުއިރު މީނާ ބޭނުންވި މީނާއާ 

ރައްކާތެރިކަން   ވަބއާިން  އާލަމީ  ކވޮިޑުގެ  ނިންމުން.  ދަޢވުާނުކުރަން  މއަްސަލއަިގައި  ވެންޓިލޭޓަރު  ފއަިލްކޮށްފައިވޭ. 

ނުލިބުމާއި   ވެންޓިލޭޓަރުތައް  މަސއަްކަތްކުރި  ހޯދުމަށް  ކޮށްގެން  ހޭދއަެއް  ބޮޑު  ދއަުލަތުން  ދވިެހި  ގޮތުން  ހޯދުމުގެ 

ތަކުރާރުކޮށް  ފުރިހަމަކޮށް،  ތަޙުޤީޤު  މއަްސަލއަިގެ  ވެންޓިލޓޭަރު  ތަޙުޤީޤުކުރި  ހޯދުމަށް  ފއަިސާ  ގެއްލުނު  ދއަުލަތަށް 

ކވޮިޑް އިންކާރުކޮށްފައިވޭ.  އޮފީހުން  ޖެނެރަލް  ޕްރޮސކިިއުޓަރ  ދަޢވުާކުރުމަށް  ވެސް  ގުޅިގެން    19-ހުށަހެޅުމުން  އާ 

އަގު   އިކުއިޕްމެންޓުތަކުގެ  މެޝިނަރޒީާއި  ހޯދޭނީ   2.5ހޯދަންޖެހޭ  ތަކެތި  އެ  ބޮޑުވާތީ،  ރުފިޔާއަށވްުރެ  މިލއިަން 

ކަމަށވްާތީ   ހުށަހަޅއަިގެން  ބޯޑަށް  ޓެންޑަރ  މަސައްކަތާއި    2.5ނެޝަނަލް  އަގުބޮޑުވާ  ރުފިޔާއަށްވުރެ  މިލއިަން 

ކޮމިޓީން  ބިޑު  ހެލްތުގެ  އޮފް  މިނިސްޓްރީ  ގޮތަށް  ހުށަހަޅަންނުޖެހޭ  ބޯޑަށް  ޓެންޑަރ  ޑޮކއިުމެންޓުތައް  ހޯދަންޖެހޭ 

ހއުްދައަކަށް   ޚާއްޞަ  ގެންދއިުމުގެ  ކުރިއަށް  ހެލްތުން   2020ފެބުރވުަރީ    13ނިންމއަިގެން  އޮފް  މިނިސްޓްރީ  ގައި 

މަސައްކަތާއި  އެ  މެދވުެރިކޮށް  ކޮމިޓީ  ބިޑު  ހެލްތުގެ  އޮފް  މިނިސްޓްރީ  އެދުމުން،  ފިނޭންސްގައި  އޮފް  މިނިސްޓްރީ 

ތަކެތި ހޯދުމުގެ ކަންކަން ކުރިއަށް ގެންދިއުން އެންމެ ރަނގަޅު ކަމުގައި ދަންނަވައި އެ ޚާއްޞަ ހއުްދައިގެ މއުްދަތަކީ  

ވޭ. އެ މުއްދަތު އިތުރުކުރުމަށް އެދި ގައި ހއުްދަ ދީފައި   2020ފެބުރވުަރީ    17މަސްދވުަސް ކަމަށް ބަޔާންކޮށް،    1

ފެށިގެން    2020މާރިޗު    17ހުށަހެޅުމުން   އިތުރުކޮށްފައިވޭ.    1އިން  މއުްދަތު  ހއުްދައިގެ    75މަސްދވުަހަށް 

ހއުްދައަކަށް   ހވަާލުކުރުމުގެ  އުސޫލުން  ޕްރޮކއިުމަންޓުގެ  ސޯސް  ސިންގަލް  މސައަްކަތް  ގުޅޭ  ހޯދުމާ  ވެންޓިލޭޓަރު 

ހެލްތުން   އޮފް  ސިންގަލް ސޯސް    2020މާރިޗު    30މިނިސްޓްރީ  އެދުމުން  ފިނޭންސްގައި  އޮފް  މިނިސްޓްރީ  ގައި 

ޕްރޮކއިުމަންޓް އުސޫލުން ވެންޓިލޭޓަރުތައް ހޯދުމުގައި ދއަުލަތުގެ މާލއިްޔަތު ގަވާއިދުގައިވާ ގޮތުގެ މަތީން މިނިސްޓްރީ  

  2020އެޕްރީލް    1އޮފް ހެލްތުގެ ބިޑު ކޮމިޓއީަށް ހުށަހަޅއަިގެން އެއާމެދު ގޮތެއް ނިންމވަައިގެން ކުރިއަށްގެންދިއުމަށް  

ވަނަ    10ގައި މިނިސްޓްރީ އޮފް ފިނޭންސއްިން ހއުްދަ ދެއވްާފައވިޭ. މި ހއުްދައަކީ ދައުލަތުގެ މާލިއްޔަތު ގަވއާިދުގެ  

ޖަދވުަލު   ދަށުން  4ގެ  1ބާބުގެ  ނެޝަނަލް    2.5ގެ  ކަންކަން  ޕްރޮކިއުމަންޓުގެ  އަގުބޮޑު  ރުފިޔާއަށވްުރެ  މިލއިަން 

ވެންޓިލޭޓަރު ހޯދުމާ   75ޓެންޑަރ ބޯޑަށް ހުށަހަޅައިގެން ކުރިއަށްގެންދަން އޮންނަ އުސޫލަށް ޢަމަލުކުރުމުގެ ބަދަލުގައި  

ގުޅޭ މަސައްކަތް ދއަުލަތުގެ މާލއިްޔަތު ގަވާއިދާ އެއްގޮތަށް މިނިސްޓްރީ އޮފް ހެލްތުގެ ބިޑު ކޮމިޓއީަށް ހުށަހަޅައިގެން 

ހުއްދައޭ.   ދީފއަިވާ  ނިންމުމަށް  ހވަާލުކުރުމަށް    75ގޮތެއް  މަސައްކަތް  ސަޕްލއަިކުރުމުގެ  އެޕްރީލް   1ވެންޓިލޭޓަރު 

ވަނަ   10.334ގައި މިނިސްޓްރީ އޮފް ހެލްތުގެ ބިޑު ކޮމިޓީން ނިންމުމުގައި ދއަުލަތުގެ މާލިއްޔަތު ގަވއާިދުގެ    2020

ހުންނަންޖެހޭ   ފަރާތްތަކުގައި  ހުށަހަޅާ  ބީލަން  ބަޔާންކުރާ  މއާްދާގައި  އެ  ކަމަށް  ބަލަންޖެހޭ  ދަށުން  )ށ(ގެ  މއާްދާގެ 

  75ހުނަރާއި ގާބިލުކަމާއި ފެންވަރާއި ވަސީލަތްތައް ހުރިތޯ ވޒަަންކުރުމުގެ ގޮތުން ބަލަންޖެހޭ ކަންކަން ބަލާފައިނުވޭ.  

ޑްރާފްޓު   އއެްބަސްވުމުގެ  ގުޅޭ  ސަޕްލައިކުރުމާ  ހެލްތުން   2020އެޕްރީލް    2ވެންޓިލޭޓަރު  އޮފް  މިނިސްޓްރީ  ގައި 

މާލިއްޔަތު   ދއަުލަތުގެ  ލަފާގައި  ދީފއަިވާ  އޮފީހުން  އެ  ދވުަހު  އެ  ހަމަ  ފޮނވުުމުން  އޮފީހަށް  ޖެނެރަލްގެ  އެޓަރނީ 

އެ  ނުނަގާ  ގެރެންޓީ  ޕަރފޯމަންސް  ގެރެންޓއީާއި  ޕޭމަންޓު  އެޑވްާންސް  ގޮތަށް  ބަޔާންކޮށްފައިވާ  ގަވާއިދުގައި 

ވަނަ މއާްދާގެ    10.03އއެްބަސްވުމުގައި ސޮއިކުރުމުގެ ކަންކަން ކުރިއަށްގެންދެވޭނީ ދއަުލަތުގެ މާލއިްޔަތު ގަވާއިދުގެ  

އެޕްރީލް    16ދަށުން މިނިސްޓަރ އޮފް ފިނޭންސއްިން އަންގާ ގޮތެއްގެ މަތީން ކަމަށް ބަޔާންކޮށްފައިވޭ. ނަމވަެސް،  

ގައި މިނިސްޓްރީ އޮފް ހެލްތުން ބެކް ޑޭޓުކޮށް އެއްބަސވްުމުގައި ސޮއިކުރިއިރު އެއީ އަދި އޭގެފަހުން ވެސް    2020

ގަވއާިދުގެ   މާލއިްޔަތު  ދއަުލަތުގެ  ގުޅޭގޮތުން  ހއުްދއަެއް  10.03އެކަމާ  ފިނޭންސްގެ  އޮފް  މިނިސްޓަރ  ދަށުން  ގެ 

ހޯދާފައިނުވޭ. މި އެންމެހައި ކަންކަމަކީ ތަޙުޤީޤުން ހޯދާފއަިވާ ކަންކަން. މއިިން އެއްވެސް ކަމަކަށް ޕްރޮސކިިއުޓަރ  

ތަފާތުކުރުންތައް   މެދުގައި  މުވައޒްަފުންގެ  އޮފީހުގެ  ޖެނެރަލް  ޕްރޮސިކިއުޓަރ  ނުވޭ.  ރިޢާޔަތްކޮށްފައި  ޖެނެރަލް 

ގެންގުޅުން. ޕްރޮސިކިއުޓަރ ޖެނެރަލް އަބަދު ވެސް ވަކި މުވައޒްަފުންތަކަކަށް ޚއާްޞަ ސަމާލުކަމެއް ދެއްވާ. މިގޮތުން 

އަދި  ފާހަގަކުރެވޭ.  މުވައޒްަފުންނަށްކަން  ދެންނެވި  މި  ލިބެމުންދަނީ  ވެސް  ދަތުރުތައް  ބޭރުގެ  ރއާްޖއެިން 

މުވައްޒަފަކަށް    2މވުައްޒަފުންނަށް ޕްރޮމޯޝަން ދިނުމުގައި ވެސް ތަފާތުކުރުންތައް ގެންގުޅުއްވާ މިހާރު ވެސް އިތުރު  

އެސިސްޓެންޓް ޕްރޮސިކިއުޓަރ ޖެނެރަލްކަން ދިނުމަށް މަސއަްކަތްކުރާކަން ވެސް ފާހަގަކުރަން. ވީމާ، މި ކަންކަމުގެ  

އަލއްުސްތާޛު   މަގާމުން  ޖެނެރަލްގެ  ޕްރޮސކިިއުޓަރ  މަތީން  ގޮތުގެ  އިސްވެދެންނވެުނު  ބަލައި  އިން  ޙުސަމއަްޗަށް 

މުޙއަްމަދު  ، ޚާދިމުކުމް،  2024އޮގަސްޓު    12ވަކިކުރުމަށް ހުށަހަޅަން. އިޙުތިރާމް ގަބޫލުކުރެއްވުން އެދެން.    ޝަމީމު

ފްލޯރއަށް ޝާހިދު،   ހަމަ  އަޅުގަނޑު  ގޮތަކަށް  ކުރިއަށްދާނެ  ގުޅޭގޮތުން  ސިޓީއާ  މި  މެންބަރު.  ދާއިރާގެ  ހުޅުދޫ 

 ފޭދޫ އުތުރު ދާއިރާގެ މެންބަރު އިސްމާޢީލް ނިޒާރަށް. ހުޅވުައިލަން. އަޅުގަނޑު ފުރުޞަތުއަރވުާނަން 

 

 ވާހަކަދެއްކވެުން:  ފޭދޫ އުތުރު ދާއިރާގެ މެންބަރު އިސްމާޢީލް ނިޒާރު

ހުޅުދޫ ދާއިރާގެ އިއްޒަތްތެރި މެންބަރު މުޙއަްމަދު ޝާހިދު މި ހުށަހަޅއުވްާފައިވާ މއަްސަލަ މި ކޮމިޓީން ދިރާސާކުރަން 

 އަޅުގަނޑު ހުށަހަޅާލަން. 

 

 ރިޔާސަތުން ވާހަކަދެއްކެވުން:

 އަޅުގަނޑު ފުރުޞަތުއަރުވަން ކެންދޫ ދާއިރާގެ އިއްޒަތްތެރި މެންބަރު މަޢުރޫފް ޛާކިރަށް.  

 

 ވާހަކަދެއްކެވުން: ކެންދޫ ދާއިރާގެ މެންބަރު މަޢުރޫފް ޛާކިރު 

އާދެ! ޝުކުރިއްޔާ އިއްޒަތްތެރި ޗެއަރ. އަޅުގަނޑު ވެސް ހުށަހަޅާލަން މި މައްސަލަ ދިރާސާކުރަން އަދި މި މއަްސަލަ  

ކޮމިޓއީަށް  ޖެނެރަލް  ޕްރޮސިކިއުޓަރ  ޓަކައި  ހޯދުމަށް  ބަހެއް  ޖެނެރަލްގެ  ޕްރޮސިކިއުޓަރ  ދިރާސާކުރުމުގައި 

 ހާޒިރުކުރުމަށް. 

 ރިޔާސަތުން ވާހަކަދެއްކެވުން:

ދިރާސާކުރުމަށް.   މައްސަލަ  މި  އޮތީ  މި  ހުށަހެޅުން  ނިޒާރުގެ  އިސްމާޢީލް  ފުރަތަމަ  އަޅުގަނޑުމެންނަށް  މިހާރު 

އިޖުރާތު  ވަކިކުރުމުގެ  މަގާމުން  ޖެނެރަލް  ޕްރޮސިކިއުޓަރ  ގޮތުގައި  ގަބޫލުކުރާ  އަޅުގަނޑު  އެއަށްފަހުގައި 

މަތީން  އެގޮތުގެ  ބަޔާންކުރޭ.  ގަވާއިދުގައި  ހޒާިރުކުރަން  ދީ،  ނޯޓިސއްެއް  ދޭންޖެހޭ  ކުރިއަށްގެންދއިުމުގައި 

ގުޅޭގޮތުން   ހާޒިރުކުރވެޭނެ. އެހެންނަމވަެސް، މިހާރު އަޅުގަނޑުމެން މި ދިރާސާކުރުމަށް ހުށަހެޅިފައި އޮތް ހުށަހެޅމުާ 

އަޅުގަނޑަށް ހވީަނީ ފުރަތަމަ ގޮތެއް ކަނޑައަޅަންޖެހޭނީ. އެހެނވްީމާ، އެ ހުށަހެޅުމަށް އަޅުގަނޑު ފުރުޞަތުއަރވުާނަން 

 ފަރެސްމާތޮޑާ ދާއިރާގެ އިއްޒަތްތެރި މެންބަރު އަޝްރަފް ރަޝީދަށް. 

 

 ވާހަކަދެއްކވެުން: ފަރެސްމާތޮޑާ ދާއިރާގެ މެންބަރު އަޝްރަފް ރަޝީދު 

އާދެ! ޝުކުރިއްޔާ. ފޭދޫ އުތުރު ދާއިރާގެ އިއްޒަތްތެރި މެންބަރު އިސްމާޢީލް ނޒިާރު ހުށަހެޅއުްވި ގޮތަށް އަޅުގަނޑު  

 ތއާީދުކުރަން އިނގޭތޯ. 

 

 ރިޔާސަތުން ވާހަކަދެއްކެވުން:

އެހެންކަމުން މި މއަްސަލައާ ގުޅޭގޮތުން ކޮމިޓއީަށް ހުށަހެޅިފައި މވިަނީ މި މައްސަލަ ކޮމިޓީން ދިރާސާކުރުމަށް ފޭދޫ  

އިއްޒަތްތެރި  ދާއިރާގެ  ފަރެސްމާތޮޑާ  ހުށަހަޅއުވްައި  ނޒިރާު  އިސްމާޢީލް  މެންބަރު  އިއްޒަތްތެރި  ދާއިރާގެ  އުތުރު 

ފާސްކުރަން   މިގޮތަށް  ހުށަހެޅުން  މި  އެހެންކަމުން  ހުށަހެޅުން.  ތއާީދުކުރައވްާފައިވާ  ރަޝީދު  އަޝްރަފް  މެންބަރު 

)ވޯޓުދއެވްުން(   އެދެން.  ވޯޓުދެއްވުން  ކަމަށވްާނަމަ  ފެނވިަޑއަިގަންނަވާ  އަހާލަން.  ވޯޓަށް  އަޅުގަނޑު  ފެނވިަޑައިގަނޭތޯ 

އެހެންކަމުން   ފާސވްއެްޖެ.  ހުށަހެޅުން  މި  އިއްތިފާގުން  މެންބަރުންގެ  ތިބި  ހޒާިރުވެ  ވަގުތު  މި  ކޮމިޓއީަށް 

މއިަދު  ނިންމީ.  މި  ދިރާސާކުރުމަށް  ކޮމިޓީން  މައްސަލަ  އޮތް  ހުށަހަޅާފައި  ވަކިކުރުމަށް  ޖެނެރަލް  ޕްރޮސކިިއުޓަރ 

އަޅުގަނޑުމެން ނެތުމުން  ކަމެއް  އިތުރު  އެޖެންޑާގައި  ފާހަގަކުރަން؛ ކޮމިޓީގެ  ކަމެއް  އެބައޮތްތޯ  މެންބަރަކު  ؟ އިތުރު 

ބއަްދަލވުުން  ކޮމިޓީ  މިހިސާބުން  އަޅުގަނޑު  ނވުާތީ  އެޖެންޑާކުރެވިފައި  ކަމެއް  އިތުރު  ކޮމިޓީގައި  މއިަދު 

 ނިންމައިލާނަން.

_______________________ 

 




